
Derrigorrezko Bigarren Hezkuntzako curriculum ofiziala

1. Musika derrigorrezko bigarren hezkuntzan

Bigarren Hezkuntzan, Musikaren helburua, batetik, ikasleei oinarrizko zenbait erreferentzia ematea da, musikaren alderdi kulturalari buruz eta musika adierazpen-, sortze- eta komunikazio-bide gisa erabiltzeari buruz gogoeta egiteko gai izan daitezen, eta, bestetik, eskura dituzten musika-baliabideak autonomiaz eta zentzu kritikoaz erabiltzeko beharrezkoak diren tresnak ematea. Musika ikasgaiaren helburuen artean dago, orobat, musikari buruzko informazio kultural eta estetikoa erabiliz, ikasleek ikasketa-aroaren bukaeran etorkizuneko ikasketa- eta lan-ildoak erabakitzeko eta egungo zein etorkizuneko gizartean partaide izateko baliagarri izango zaizkien jakintzak, prestakuntza zehatzak eta lan-ohiturak eskuratzea.

Gaur egungo gizartean musikaren presentzia etengabea da, eta eztabaidaezineko balioa du pertsonen eguneroko bizitzan; horregatik, nahitaezko osagaia da gazteenen heziketan, izan ere, musika entzutea nerabeen zaletasun gogokoenetako bat da. Gainera, hedabideek musika eskuratzeko ematen duten erraztasunak musikari lotutako ohiturak, erabilerak eta erreferentziak aldatu ditu azken urteotan. Hori dela eta, hezkuntzaren egitekoa da errealitate horri begiratzea eta ikasleei musikaren oinarrizko alderdien berri izaten eta musika ulertzen lagunduko dieten erreferentziak ematea, bai eta ikasleak musikari modu kontzientean aurre egiteko eta entzule zein interpretatzaile gisa musikaz gozatzeko baliabideez hornitzea.

Bigarren Hezkuntzan ikasleen gogoeta- eta aztertze-gaitasunak asko garatzen dira, eta beren ingurunean aurrera egiteko erabakigarriak izango diren bizipen eta eskarmentu estetikoak izaten ditu. Musika-bizipenak, bai hartzailearen alderditik eta bai emailearenetik ulertuta, gizarte-harremanen garapenarekin, nortasunaren osaketarekin eta talde baten kide izatearekin lotuta daude eta, aldi berean, gozamen-iturri eta adierazpen- edota komunikazio-tresna dira. Ikastetxean, entzulearen edo sortzailearen ikuspuntutik musikara hurbiltzeko, ikasleek, sormen-prozesuan parte hartuz, musika entzun, interpretatu, adierazi eta sortu egingo dute. Horrekin batera, ikasleek gogoeta egingo dute musikak hainbat egoera soziokulturaletan dituen erabilera eta eginkizunei buruz: beste kultura edo garai batzuetako musikari buruz, eguneroko bizitzako musika-egoerei buruz, ikus-entzunezko hedabideetan eta informazioaren eta komunikazioaren teknologietan egiten duten musikaren erabilerari buruz, diziplina-arteko proposamen musikaletan eta multimedia-proposamenetan musikak duen esku-hartzeari buruz eta kontsumoari buruz, besteak beste.  Izan ere, gaur egun ikus-entzunezko hedabideek eta teknologia berriek (musika sortzeko eta hedatzeko tresnek, esate baterako) bizi duten goraldiaren ondorioz, premiazkoa da euskarri horien guztien berri izatea, horiek modu sortzaile eta kritikoan erabili ahal izateko.

Musika hizkuntza bat da, hitzezkoa ez bada ere, gizarte bakoitzean kulturalki ezarritako kodeetan oinarritua, eta pertsonen arteko komunikazio-bide gisa zein obra artistikoen adierazle gisa jarduten duena. Musikaren gauzatzeetan arau batzuen arabera sortzen eta elkartzen dira soinuak, eta arau horiek aldakorrak dira, tokia eta garaia zein diren. Musika, azken finean, barne-egoera baten adierazpen pertsonala da, errealitate soziokultural baten soinuzko itzulpena.

Ikasketa-aro honetan, Musika bi ardatzen gainean antolatzen da: hautematea eta sortzea. Hautematearen eta sortzearen bikoiztasun horrek (musikaren ulermenean, adierazpenean eta sorkuntzan gauzatua) ez du banatzailea izan behar, alderantziz, bi alderdiak elkarrekin lotzen dira, Bigarren Hezkuntzako ikasleak musikarekiko sentikor bihur daitezen, haren bidez euren buruak adieraz ditzaten, musikaren ekintza hobeto uler dezaten, musika estetikoki aztertzeko gaitasuna hobetu dezaten, eta musikaren bizipenak asegarriagoak eta gozagarriak izan daitezen.

Ikasleriaren gaitasunek abstrakzio-maila altuagoa iristen duten aro honetan (adin honetako bilakaera-ezaugarriengatik) ekintza artistikoen gaineko gogoetak, ulermenak eta interpretazioak funtsezko arreta bereganatzen dute. Ikasleak kulturaren oinarrizko alderdiei buruzko ezaguerez hornituko dituen heziketa musikal bati heltzeko (kulturaren alderdi humanistikoan, zientifikoan eta teknologikoan) era askotako musika-eskarmentuak biziaraziko dizkieten jarduerak gauzatu eta bultzatu behar dira ikasgelan, hala nola entzumena, interpretazioa, gorputz-adierazpena, inprobisazioa eta sorkuntza.

Aro honetan, aurrekoak baino analitikoagoa baita, musikaren alderdi zehatzenetan sakontzea erabaki da, eta musika-gauzatzeen azterketa- eta abstrakzio-maila altuagoak eskatzen dituen edukiak proposatu dira, pentsaera kritiko eta gogoeta zalea sortzeko eta, beste iritzi batzuekiko begirunez, norbere iritziak eraikitzeko helburuarekin. Horrez gainera, ikasleak kantuaren, musika-tresnen eta gorputz-adierazpenaren oinarrizko jakintzez bai eta oroimen barne-hartzaile batez hornituko dituen teknikak eskuratzera zuzendutako edukiak ezarri dira. Horrela, musikaren bizipen pertsonalarekin lotutako ikaspen garrantzitsuak lortzen lagunduko diegu ikasleei, estilo eta garai askotako obren, inprobisazioaren edo banako zein taldeko sorkuntzen bidez. Ikuspuntu horretatik, Euskal Herriko eta beste kultura tradizional eta garaikideetako musika-ondarearekin eta horiek sortzen dituzten erreferentzia estetikoekin lotutako edukiak lantzea proposatzen da.

2. Musika arloaren helburuak

Musikaren irakaskuntzak, aro honetan, gaitasun hauek lortzea izango du helburutzat:

· Musikak ideiak, sentimenduak eta bizipenak helarazi eta adierazteko eskaintzen dituen aukerak ulertzea, era askotako musika-adierazpenak errespetatu, ulertu eta estimatzeko gaitasuna indartuz, eta musika Euskal Herriaren zein beste herri batzuen ondarearen taxutzean funtsezko atal gisa aintzat hartzeko, horrela artea eta kultura ezagutzen, erabiltzen eta gozatzen laguntzeko.

· Musikaren teknika, baliabide eta konbentzioen oinarrizko jakintzez jabetzea, eta horiek guztiak, pentsaera dibergentea eta konbergentea, ekimena, irudimena eta sormena erabiliz, autonomiaz eta segurtasunez erabili ahal izatea musikaren analisian, interpretazioan, sorkuntzetan eta beren erantzunak lantzean, horrela adierazkortasunerako sortzeko ahalmenak garatu eta aberasteko, bai norbanakoarenak bai taldekoak.

· Beren musika-sorkuntzekiko konfiantza garatzea, sorkuntza-prozesuaz gozatuz eta bai norberaren bai taldearen hazkuntzari egiten dioten ekarpena aintzat hartuz, horrekin batera auto-estimua indartzeko eta ideiak eta sentimenduak adierazteko gaitasuna hobetzeko.

· Estilo, genero, joera eta kultura askotako musika-lanek erabiltzen dituzten tekniken, baliabideen eta konbentzioen berri izan eta aztertzea, musika-lanak ulertzeko ez ezik jakintza, erreferentzia- eta gozamen-iturri gisa duten balioa emateko, eta, beti ere Euskal Herriko testuingurua aintzat hartuz, erreferentzia estetiko berrien garapena ahalbidetuz.

· Musikaren gizarte-eginkizunen eta erabilpenen berri eta beste hizkuntza artistikoekin, jakintza-arloekin eta, horrez gainera, ikus-entzunezko hedabideekin eta komunikabideekin dituen loturen berri izatea, horiek guztiak norbere bizipenetan eta besteenetan duten eraginaz jabetuz, beste garai eta kultura batzuetan izan dezaketen eta izan duten eginkizuna ulertzeko.

· Musikaren berri izan eta musikaz gozatzeko balia daitezkeen informazio-iturriak (fonotekak, ikus-entzunezko hedabideak, Internet, testuak, partiturak eta beste baliabide grafiko batzuk) modu autonomo eta kritikoan erabili eta kudeatzea.

· Ikus-entzunezko hedabideen eta informazioaren eta komunikazioaren teknologien berri izan eta erabiltzen jakitea bai musika sortzeko, bai norbere kabuz ikasteko eta bai musikaz gozatzeko, baliabide horiek guztiek musikaren sorkuntza-, adierazpen- eta hedapen-modu berriei egin diezaieketen ekarpena aintzat hartuz.

· Hainbat testuingurutan taldeko musika-proiektuetan parte hartzea, taldearen barruan eginkizun ezberdinak hartuz, plangintzarako, elkarlanerako, koordinaziorako eta talde-lanaren ebaluaziorako gaitasunak garatu eta, horrela, ekoizpen artistiko gogobetegarri bat lortzeko, elkarlanaren eta norbanakoaren garapenaren  (bere alderdi sozialean) fruitu izango dena.

· Gure inguruan musikak eta soinuak dituzten eginkizunak eta erabilpenak zentzu kritikoarekin aztertzea, erabilpen horiekin giza jarduerak sortarazten dituen eraldaketez eta soinu-paisaietan duen eraginaz gogoeta eginez. Gogoeta horren bitartez ingurumenarekiko eta pertsonen bizi-kalitatearekiko jarrera arduratsuak eta begirunezkoak garatu nahi dira.

· Adierazpideak berritzen eta gordetzen laguntzeko, Euskal Herriko zein beste herri batzuetako kultura-ondarearen arte- eta musika-adierazpenen berri izatea eta horiek aintzat hartzea, beste kultura batzuetako pertsonekin elkartrukeak izatea zein aberasgarria izan daitekeen jakitun izanik.

3. Edukiak

Musikaren edukiak bi dimentsiotan antolatuko dira: ekoiztearena (adieraztea, sortzea eta komunikatzea), alde batetik,  eta gogoetaren dimentsioa edo alderdi kritikoa, bestetik. Biak ala biak musikaren erabilera adierazle, komunikatzaile eta narratiboari, musikaren hizkuntzaren baliabide eta konbentzioei, eta sorkuntzarako prozedura eta teknikei erantzuna ematera zuzenduta egongo dira. Orobat, euren sortze-guneari dagokionez gertu edota urruti dauden eremuetako musikaren eginkizunak eta musika-lanak aztertuko dira.

Derrigorrezko Bigarren Hezkuntzako lehenengo hiru mailetan, ikasgai hau pertzepzio-, adierazpen- eta sormen-gaitasunen garapenean oinarrituko da,  bai eta musika-hizkuntza musika hobeto ulertzeko tresna gisa erabiltzean. Ikasleek musikarekin duten harremana erabiltzailearena eta ekoizlearena direla kontuan izanda, edukiak honako multzoetan antolatuta daude:

· 1. multzoa. Entzumena eta musika-ulermena.

· 2. multzoa. Adierazpena, interpretazioa eta sorkuntza.

· 3. multzoa. Musika-testuinguruak eta -erreferentziak.

Laugarren Mailan Musika aukerako ikasgaia da, izaera nabarmenki praktikoa duena eta, bai zenbait musika entzunez eta aztertuz, bai musika interpretatu eta sortuz, musika-taldeak eratu eta zenbait proiektuetan parte-hartze aktiboa sustatzen duena. Halaber, XX. mendeko arazorik garrantzitsuenak aztertu, aurkitu eta eztabaidatzen dira, arazo horiek aurreko ikasturteetan landutako estilo eta garaietako musika-hizkuntzekin lotuz.

Laugarren mailan musika eta teknologia berrien mundua ere lantzen da, hainbat jardueratarako (musika ekoizpena, inprobisazioa, melodien eta laguntzen sorkuntza, entzunaldiak, ikus-entzunezko muntaketak, soinuen manipulazioa eta partituren editatzea, besteak beste) baliabide informatikoak eta ikus-entzunezkoak erabiliz. Edukiak hiru multzotan banatzen dira, multzoak bata besteekin lotuta daudelarik eta bata besteen osagarri direlarik:

· 1. multzoa. Entzunaldiak eta musika-erreferentziak.

· 2. multzoa. Musika-praktikak.

· 3. multzoa. Musika eta teknologiak.

Laugarren Mailan prozeduran oinarritutako ikuspuntu batetik landuko dira edukiak. Edukiak hatsarre gisa funtzionatzen dute, musika-lanen multzo bat (ikasgelako errepertorioa) osatuko duten musika-egitasmoetan oinarrituta planifikatutako lan-ildo gisa, alegia. Musika-lan guztiek ez dituzte eduki guztiak garatuko, baizik eta, musika-lan bakoitzaren nondik norakoaren arabera, alderdi batzuk sakondu eta beste batuk aipatu edota, besterik gabe, aipatu gabe utziko dira. Horrela, beren hurbilketan, ikasleek landutako musika-lanaren alderdi estetiko eta gogoetazkoan sakonduko dute, entzundako, jotako, abestutako zein sortutako musikaren barne-antolaketari buruz, musika hori hedatzeko eta interpretatzeko modu ezberdinei buruz eta musika-lan horren testuinguru geografiko, sozial eta historikoari buruz eztabaidatuz.

Ikasturtearen hasieran ezarritako errepertorioak aipatutako hiru multzoetan (Entzumena eta musika-erreferentziak, Musika-praktikak eta Musika eta teknologiak) landuko diren musika-lanak hartuko ditu. Aipatzeko da errepertorio horrek garaiari, generoari eta jatorriari dagokionez inongo mugarik ez duten proposamenak hartuko dituela, baina ingurura eta gertuko musika-eskaintzara gerturatzea bultzatuko duela.

Musika eta teknologien multzoa berria da ikasturte honetan. Beste bi multzoekin estuki lotuta dago, eta edukiek, batetik, ikus-entzunezko baliabideek eta teknologia berriek musikaren arlorako eskaintzen dituzten baliabideen berri ematen eta horien erabilera azaltzen dute esplizituki, eta, bestetik, teknologia berrien bidez ikerketa, esperimentazioa, espiritu kritikoa eta proiektu artistikoak eratzera bideratutako lan-taldeen sorrera bultzatzen dute.

3.1. Lehenengo Mailatik Hirugarren Mailara

1. multzoa. Entzumena eta musika-ulermena.

· Soinuaren parametroak bereiztea: altuera, iraupena, ozentasuna eta tinbrea. Era askotako soinuak aztertzea eta esperimentatzea, horien ezaugarri fisikoei arreta jarriz eta soinuen esparruan dituzten irudikatzeen jakitun izatea.

· Adibideak eta musika-lanak entzutean hainbat estrategia erabiltzea; hala nola arreta, barne-entzumena, oroimen barne-hartzailea eta aurre-hartzea.

· Musika osatzen duten elementuak erabiltzea: erritmoa, melodia, armonia, egitura, forma, tempoa, dinamika eta instrumentazioa, bai entzumenean bai musika-ekoizpenean.

· Musika-forma soilak eta konposatuak bereizten jakitea.

· Musika interpretatzeko zein sortzeko, musikaren irakurketa- eta idazketa-baliabideak erabiltzea: notak, figurak, geldialdiak, konpasak, klabeak, eskalak, interbaloak, alterazioak, errepika-zeinuak, dinamikaren, agogikaren, esaldien eta esaldi-erdien adierazleak, kadentzia, akordeak, etab.

· Zenbait musika-lanen entzunaldi esanguratsuak egitea instrumentazioa, formak, kronologia, joera estetikoak eta generoak aztertuz.

· Entzute-jarduerak laguntzeko testuak, partiturak eta beste baliabide grafiko batzuk erabiltzea, entzundako lanak beren testuinguruetan kokatuz.

· Landutako musika-lanaren alderdi jakin batzuk modu ulergarri eta teknikoak adierazteko ahozko nahiz idatzizko hizkuntza erabiltzea.

· Musikaren irakurketarako eta idazketarako interesa piztea eta musika-hizkuntza adierazteko eta komunikatzeko baliabide gisa aintzat hartzea.

· Musika-entzunaldiak komunikazio-modutzat, jakintza-iturritzat eta kultura-arteko aberasgarritzat hartzea.

· Ikasleak musikaren bereizkuntzarik gabeko kontsumoari eta hots-kutsadurari dagokionez sentikor bihurtzea eta jarrera kritikoa hartzea. Ekologia akustikoari buruz gogoeta egitea.

· Entzuteko eta besteak errespetatzeko ohitura osasungarriak garatzeko interesa piztea. Gogoeta eta ikerketa akuilatzen dituen entzute erne eta kontzientea praktikatzea. Mota askotako musika-adierazpenen aurreko zentzu kritikoa garatzea.

2. multzoa. Adierazpena, interpretazioa eta sorkuntza.

· Ahotsa hizketan eta ahotsa kantuan: ezaugarriak, gaitasun teknikoak eta interpretazio-gaitasunak. Ahotsen eta ahotsezko taldeen sailkapena.

· Ahotsak adierazpide gisa dituen soinu-aukerak esploratzea eta ahotsaren erabilera zuzena lantzea erlaxatze-, arnaste-, artikulazio-, inpostazio-, erresonantzia- eta intonazio-ariketen bitartez.

· Abestiak interpretatzea, buruz ikastea eta sortzea, banaka eta taldeka, abestien alderdi musikalak zein literarioak aintzat hartuz.

· Hainbat estilo eta garaitako ahotsetarako musika-lanen errepertorioa: Euskal Herriko eta beste kultura batzuetako musika-ondarea.

· A capella, musika-tresnaren laguntzaz, mugimenduarekin eta grabatutako laguntzen gainean abestea.

· Musika-tresnak adierazpide gisa. Organologiarako sarrera: soinuaren ekoizpenaren eta anplifikazioaren oinarri fisikoak musika-tresnetan eta soinudun gorputzetan; musika-tresnen sailkapena eta talde instrumentalak.

· Interpretaziorako oinarrizko jarraibideak: isiltasuna, zuzendariari arreta, taldera egokitzea, oroimena eta barne-entzumena.

· Euskal musikako eta beste kultura eta garai batzuetako ahotsezko musika-lanen edo lan instrumentalen errepertorio askotarikoa.

· Ikasgelako musika-tresnekin musika interpretatzea eta inprobisatzea, banaka eta taldeka, teknikari zein adierazkortasunari dagozkion zuzenketekin, eta aurrez ezarritako jarraibideen arabera: armonia-eskema errazen gainean jotzea, melodia- eta erritmo-motiboen arabera jotzea, eskala ezberdinak egitea, eta abesti zen lan instrumentaletarako laguntzak konposatzea.

· Emandako formula erritmikoen zein melodikoen araberako pausuak eta mugimenduak inprobisatzea, eta garai eta estilo askotako abesti eta musika-lanetarako koreografia soilak osatzea. Mugimenduaren oinarrizko teknikak erabiltzea: lokomozioa, keinuak, goratzea, biraketa, gorputz-jarrera, etab.

· Mota eta estilo askotako dantzak: euskal dantzak, beste kultura batzuetakoak, dantza aerobikoak, saloiko dantzak, modernoak, klasikoak, garaikideak, etab.

· Inprobisazioa eta ikus-entzunezko baliabideen erabilera dantzen eta mugimendu-formen berri izateko, bai eta ikasgelan egindako ariketak grabatzeko ere.

· Ahotsa, gorputza eta musika-tresnak zaintzeko eta ezagutzeko interesa.

· Gaitasun teknikoak eta interpretazio-gaitasunak (ahotsarena, instrumentuarena eta gorputzarena) hobetu ahal izana onartzea eta horretarako prest izatea, eta interpretazioaz gozatzeko jarrera egokia izatea.

· Besteen adierazteko gaitasunei eta moduei begirunea izatea, jarrera kritikoa edukitzeari utzi gabe.

· Taldeko interpretazioa arautzen duten jarraibideak elkartasunezko eta elkarlanerako jarreraz onartzea eta betetzea.

· Ahotsarekin eta musika-tresnekin inprobisatzea, banaka edo taldeka, musikazko zein musikaz kanpokoko kinadei erantzunez.

· Sorkuntza-baliabideak erabiltzea: inprobisazioa, moldaketak egitea eta konposizioa.

· Laguntza soilak sortuz eta musika antolatzeko moduen (sarrera, garapena, interludioak, koda eta metatzea, besteak beste) artean aukeratuz abestiei eta pieza instrumentalei moldaketak egitea.

· Ikasgelan egindako jardueretan aurkeztutako baliabideak eta osagaiak elkartuz, era askotako taldeentzako abestiak eta pieza instrumentalak sortzea, taldeka edo banaka.

3. multzoa. Musika-testuinguruak eta -erreferentziak.

· Euskal Herriko eta beste kultura batzuetako musika-ondarearen musika-adierazpen garrantzitsuenak.

· Mendebaldeko musikaren historiako garaiak, estiloak eta egileak, beren testuinguru soziokulturalean.

· Musikaren eginkizunak eta erabilerak, eta estiloen aniztasuna gaur egungo musikan.

· Musika beste adierazpen artistiko batzuetan: dantza, antzerkia, ikusizko arteak eta arte plastikoak, zinema.

· Musika grabatuaren azterketa, ikusizko hizkuntzei (zinemarena, antzerkiarena eta iragarkiena, adibidez) lotuta.

· Musika eta hedabideak: hedabideen (irratia eta telebista) eragina musikaren sorkuntzan, hedapenean eta kontsumoan.

· Landutako musika-lanarekin lotutako alderdien ikerketa eta azterketa: testuinguru kulturala, egilea, generoa, forma eta konposizioa osatzen duten atalak.

· Musika sortzeko, hautemateko eta aintzat hartzeko, ikus-entzunezko eta informatikako zenbait baliabide erabiltzea.

· Musika zuzenean: kontzertuak eta beste adierazpen kultural batzuk. Ikasitakoan oinarritutako iritziak elkartrukatzea eta entzutea.

· Hainbat eratako informazio-iturrietan (fonotekak, egunkariak, aldizkariak, Internet, etab.) gure ingurunean egin diren edo egingo diren kontzertuei eta musika-ikuskizunei buruzko bilaketa.

· Musikaren gauzatzeari begirunea izatea, norberarenak ez bezalakoak diren irizpideak eta zaletasunak onartuz, eta norbere iritzia argudio logiko eta arrazoituen bidez azalduz.

· Zuzeneko musika entzuteari eta musikarien zuzeneko interpretazioari dagokien balioa ematea.

· Euskal Herriko eta munduko beste herri batzuetako musika-ondareak balioestea.

· Musika hezkuntza osoaren eta norbanakoaren garapenaren atal garrantzitsu gisa aintzat hartzea.

3.2. Laugarren maila

1. multzoa. Entzunaldiak eta musika-erreferentziak.

· Adierazpen-kodeak: musika-notazio jatorra edo tradizionala, konbentzio grafikoak, ikusizko adierazpena eta entzutezko errealitatea. Kode horiek entzunaldirako, interpretaziorako eta musikaren sorkuntzarako baliabide gisa aplikatzea.

· Musika-lanen barne-antolamenduaren analisia: musika-atalen formak eta egiturak (sarrera-, azalpen-, iragate-,  laburbiltze- eta bukatze-eginkizunak). Batasuna eta aniztasuna.

· Musika-lanetako alderdi tinbrikoak. Soinuaren kalitatea: harmonikoak. Soinuaren tratamendua. Ahotsaren eta instrumentuen tinbrea eta kolorea. Tinbreak. Musika-lanen analisia parametro horien arabera.

· Musika-ehundurak: soinu-atalak edo geruzak. Monodia, polifonia, homofonia, imitaziozko kontrapuntua, lagundutako melodia. Musika eta testua: eginkizunak eta harremanak. Soinu-ehunduren eta soinu-geruzen analisia ahotsetarako musika-lanetan zein instrumentaletan.

· Musika-lana eta bere testuingurua. Musikaren eginkizunak eta erabilerak. Musika bere garaiko erreferentzia, giza taldeen adierazpen eta kontsumo-produktu gisa. Musika-lanen analisia bere testuinguru historiko, artistiko, kultural, sozial eta politikoan.

· Gure inguruneko soinua. Musikaren eta soinaren erabilpenen analisia eta horien lotura ingurumenarekin. Hots-paisaiei buruzko gogoeta.

· Musika beste hizkuntza batzuei eta hedabideei lotuta. Musika eta zinea. Soinu-girotzea. Zinema eta musika klasikoa. Musikala. Soinu-bandetako musika-lanak.

· Musika eta irratia. Musika klasikoko saioak. Musika modernoko saioak. Atzeko musika. Iragarkiak: musika iragarki-mezu gisa.

· Musika eta telebista: Musika eta telebistako iragarkiak: sloganak. Dokumentaletako musika. Filmetako musika. Musika sariketak. Playback-ak eta musika zuzenean.

· Gure inguruneko bizitza artistikoaren eta kulturalaren zuzeneko adierazpen musikalak: festibalek, ikuskizunek, kontzertuek, erakusketek, arte-topaketek eta museoek ematen dizkiguten baliabideak.

· Kritika musikari buruzko informazioa emateko eta musika balioesteko bide gisa. Grabaketei eta ikuskizunei buruzko kritiken analisiak, eta entzundako musikaren gaineko ahozko zein idatzizko kritikak egitea, musikako erreferentziak eta terminologia egokia erabiliz.

· Musikaren grabaketa, merkaturatzea, eta zabalkundea. Musika banatzeko modu berriak eta horiek musikako profesionalengan eta musikaren industrian izan dituen ondorioak.

· Musikari lotutako lanbideak. Musikako profesionalen eginkizunen eta lan-esparruen deskribapena eta analisia, bai interpretazioaren eta konposizioaren alorrean bai soinu, kultura-kudeaketa, merkatu, diskoen industria, dokumentazio, komunikazio eta ikerketarenetan ere.

· Zenbait garai, genero eta estilotako musikak entzun, identifikatu eta aztertzea. Aztertze-, interpretazio- eta sorkuntza-jardueretan musikarako terminologia berezia erraztasunez erabiltzea.

2. multzoa. Musika-praktikak.

· Ikasgelako errepertorioa: ahozko zein instrumentuetarako askotariko musika-lanez osatutako oinarrizko errepertorio bat landu, ikasi eta interpretatzea, baita aurretiaz entzuteko eta aztertzeko proposatutako lan batzuen zatiak ere.

· Taldeko musika-praktikak: aurretiaz ikasitako jakintza, teknika eta trebetasunak gero eta maila konplexu eta zehatzagoan erabiltzea.

· Inprobisazioan, moldaketak egitean eta musika-lanen konposizioan aplikatzeko teknika, baliabide eta prozedurak.

· Musika idazteko zenbait grafia irakurri eta idaztea, musika praktikatzeko baliabide gisa. Grafia horiek interpretazio- eta sorkuntza-jardueretan erabiltzea.

· Musika-interpretazioen proiektuak antolatu eta kudeatzea: ikasgelan edo beste toki eta egoera batzuetan egindako musika-emankizunen plangintza, programazioa, entseguak, interpretazioa, zuzendaritza eta ebaluazioa.

3. multzoa. Musika eta teknologiak.

· Teknologien eginkizuna musikan. Azken hamarkadetako aurrerapen teknologikoen ondorioz izandako balioen, ohituren, kontsumoaren eta gustuen eraldaketa.

· Musikara aplikaturiko Interneteko baliabide dokumentalak: estilo, musika-mota, obra, egile eta musika-ikonografiari buruko entziklopediak eta monografiak erabiltzea. Sarean aurki daitezkeen musika-fitxategi eta partituren aplikazioak. Jabetza intelektualari buruzko gogoeta.

· Interneten bitartez musika lortu, banatu, sortu eta argitaratzeko web interaktiboak erabiltzea.

· Era askotako iturrietatik soinuak atzematea. Edizioa, manipulazioa, adierazpen grafikoa eta soinuaren zabalkundea teknologien bitartez. Sekuentziatzaileak musika entzun, interpretatu eta sortzeko jardueretarako tresna gisa.

· Multimedia edukiak sortzea. Irudi finko eta mugikorrei soinu zerrenda ezartzea musikak aukeratuz edo jatorrizko soinu bandak sortuz.

· Entzumena lantzeko, partiturak egiteko, eta laguntza instrumentalak sortzeko informatika-programen oinarrizko erabilera, entzute-, interpretazio- eta sorkuntza-jardueren osagarri gisa.

· Ikus-entzunezko baliabideak eta informazioaren eta komunikazioaren teknologiak musikaren kultura aberasteko eta soinuzko edo ikus-entzunezko sorkuntzak, interpretazioak, grabaketak eta zabalkundea egiteko baliabide gisa erabiltzeari buruz gogoeta egitea.

4. Ebaluatzeko irizpideak

Derrigorrezko Bigarren Hezkuntzan, ebaluazioa heziketa-jarduerako funtsezko prozesu bat da, informazioa jasotzeko modu bat baita, eta irakaskuntzari eta ikaskuntzari dagozkion orientazio eta erabakiak hartzeko egin beharreko gogoeta errazten baitu. Ebaluazioaren eginkizuna, ikaslearen eta taldearen garapena neurtzea da, baina baita huts egin duten alderdiak eta alderdi positiboak aurkitzea ere.

Beste ikasgaietatik bereizten duten ezaugarriak direla medio, musikaren irakaskuntzan ez da beti beharrezkoa ebaluaziorako jarduera bereziak egitea, eta, horien ordez, irakaskuntza- eta ikaskuntza- egoerak hartu daitezke aintzat. Hau da, ebaluazioak ez du derrigorrez «azterketa» edo «froga» baten mendean egon behar.

4.1. Lehenengo Mailatik Hirugarren Mailara

1.
Musikan erabiltzen diren teknikak eta baliabideak zein diren jakitea eta kultura-testuinguruekin lotzea.

1.1. Egiten dituen jardueretan musika erabili eta sartu.

1.2. Musikaren alderdi komunikatiboaz jabetu.

1.3. Musikarekiko edo ikusizko jarduerekiko zaletasuna erakutsi.

1.4. Artelanak adierazten duen informazioari buruzko interesa izan.

1.5. Musika-ekoizpenaren eta hura ager daitekeen egoeren artean loturak ezarri.

1.6. Musika-adierazpen jakin batzuen teknikak zein diren ikasi.

1.7. Unean-uneko premien arabera, behar den musika egokia aukeratu.

1.8. Artelanek kultura-balio interesgarriak dituztela ikusi.

1.9. Artelan batek eragiten dion ekarpena adierazi.

2.
Musika-proposamenak egiteko jasotako ezaguerak aplikatzea, eta teknika zein baliabideak erabiltzea, egoera bakoitzaren aurrean erantzun sortzaileak bilatuz.

2.1. Musika-kodea behar bezala erabili.

2.2. Musika interpretatzeko eta musikaren bidez komunikatzeko musika-hizkuntzaren oinarrizko osagaiak antolatu.

2.3. Musika-ekoizpen bat egiteko gaiari buruzko jakintzak behar bezala erabili.

2.4. Interpretatzear edo sortzear dagoen lana buruz prestatu.

2.5. Musika-lanean jarraitu beharreko pausuak behar bezala antolatu.

2.6. Soinuzko edo ikusizko parametroen artean desberdintasunak sumatu.

2.7. Musika-hizkuntzaren bitartez komunikatzeko baliabide bat baino gehiago autonomiaz erabiltzeko gai izan.

2.8. Musika-komunikaziorako teknika egokia erabili.

2.9. Musika-ekoizpen bat egiteko, ahotsarekin edo musika-tresnekin soinua aztertu.

2.10. Musika-ekoizpen bat egiteko, mota askotako soinu-gaiak manipulatu eta aztertu.

2.11. Musika-lana interpretatu edo berregiterakoan aukera berri bat baino gehiago frogatu.

2.12. Musika-ekoizpen bat egiteko irudimena duela erakutsi.

2.13. Lan bat interpretatu edo berregiteko baliabide bat baino gehiago erabili.

2.14. Inprobisazio edo sorkuntzarako baliabide bat baino gehiago aplikatu.

2.15. Musika-lana hobetzeko ideiak ematen ditu.

2.16. Musika-lanari originaltasuna ematen dioten soinuak proposatu.

2.17. Musika lanari ñabardurak eman eta bukatzeko ideiak proposatu.

3.
Musika egitean norberaren eta besteen ekarpenen garrantziaz jabetzea, eta ikasgelan egiten diren musika-jarduerez gozatzea.

3.1. Musika adierazpide gisa erabiltzearekin segurtasuna eta gozamena erakutsi.

3.2. Soinuzko elementuak sentimenduak adierazteko askatasunez erabili.

3.3. Lanaren aurkezpena helburuarekin bat etortzeko eran antolatu.

3.4. Egindako arte-lana aztertzen du eta hobetzen saiatu.

3.5. Musikazko adierazpen-moduak erabili komunikazio-bide gisa.

3.6. Norbere burua ezagutzeko adierazpen artistikoa erabili.

3.7. Prestatutako musika-lana kontuz interpretatu, ñabardurei arreta jarriz.

3.8. Interpretazioei adierazkortasuna eman.

3.9. Adierazkortasunerako baliabide pertsonalak ezaguera teknikoarekin bateratu.

3.10. Musika norbere burua eraikitzeko eragile izan dadin saiatu, baita taldeari ekarpena egin diezaion ere.

3.11. Kalitatezko lanak egitea atsegin izan.

3.12. Talde-lanari dagokion garrantzia eman.

3.13. Norbere lanaren erritmoa moldatu, taldeko erritmorako egokitzeko.

4.
Hainbat jatorriko musikak bereizten jakitea eta aztertzea, musika horien sorkuntzan izan diren irizpideak aintzat hartuz, eta irizpide horiek erreferente estetiko berri gisa erabiliz.

4.1. Aurkezpenaren ondoren entzundako musika-lanaren alderdi garrantzitsuak zein diren esaten jakin.

4.2. Lan baten aurkezpenean azaldutako oinarrizko ideiak laburbildu.

4.3. Musika-lan batean kontrajartzen diren alderdiak bereizi.

4.4. Teknika eta estiloak bereizi.

4.5. Musika-lan berberaren interpretazio-ezberdintasunen ondoriozko interpretazioak alderatu.

4.6. Musika-lan bat aintzat hartzean aurretiaz dakizkien jakintzak behar bezala baliatu.

4.7. Lantzen ari diren obra artistikoa arretaz entzun.

4.8. Iritzia emateko obraren xehetasun musikalei buruzko argudioak erabili.

4.9. Iritzia hitzez adieraztean koherentziaz argudiatu eta adierazpen-maila eman beharreko mezuarekin bat etor dadin saiatu.

5.
Musikaren eginkizunak eta erabilerak garaiaren eta tokiaren araberako kulturekin lotzea, obrak ulertzeko entzute eta analisirako teknika eta metodo jakinak erabiliz.

5.1. Musikaren gizarte-funtzioak zein diren jakin.

5.2. Jasotako musikazko mezuen helburua interpretatu.

5.3. Musika bilatzeko haren erabilera kontuan izan.

5.4. Jasotako musikazko mezuen esanahia antzeman.

5.5. Obra baten esanahia bilatzeko musikaren jatorrizko testuingurura jo.

5.6. Musika baten askotariko erabilerak aztertu, erabiltzen den tokiaren arabera.

5.7. Entzun edo interpretatu beharreko musika-lana denboran eta espazioan kokatu.

5.8. Garai ezberdinetako musika-lanen erabilera eta eginkizunen artean analogiak ezarri.

5.9. Norberaren eta beste herri batzuen kultura-ondarea ezagutzeko interesa erakutsi.

5.10. Musika adierazpenak arretaz entzun.

6.
Informazio-iturriak autonomiaz kudeatzea, eta iturri horiek iritziak eta argudioak aberasteko erabiltzea.

6.1. Musika-lanean jarraitu beharreko pausuak behar bezala antolatu.

6.2. Lan artistikoan egin beharreko esku-hartzeak antolatu.

6.3. Lana hasi aurretik, egin beharreko jardueraren gainean gogoeta eta plangintza egin.

6.4. Arazoak hauteman eta konponbideak bilatu.

6.5. Musika-ekoizpenean behar diren moldaketak egiteko baliabideak izan.

6.6. Informazio-iturriak autonomiaz aukeratu.

6.7. Premiazko dokumentazioa bilatu eta gordetzeko euskarri bat baino gehiago erabili.

6.8. Ikasketa-prozesuan jarrera kritiko eta eraikitzailea izan.

6.9. Informazio jakin bat erabili ala ez erabakitzeko irizpide egokiak erabili.

6.10. Gerora erabiltzeko datuen bilketari eta gordetzeari behar den besteko garrantzia eman.

6.11. Askotariko informazio-bideekiko interesa erakutsi.

7.
Ikus-entzunezko baliabideek eta informazioaren eta komunikazioaren teknologiek ematen dituzten bitartekoak erabiltzea, musika-ekoizpena eta musika-adierazpena aberastuz.

7.1. Informazioa biltzeko ikus-entzunezko baliabideak autonomiaz erabili.

7.2. Musika-ekoizpena aberasteko informazioaren teknologiak erabili.

7.3. Bitarteko bat baino gehiagoren bidez lortutako informazioa modu egokian erabili eta antolatu.

7.4. Norbere adierazkortasun musikala aberasteko teknologiak ematen dituen aukerak erabili.

7.5. Teknologia erabiliz, musika bidezko komunikazio-modu berriak saiatu.

7.6. Musika-lanei irizpide estetikoa aplikatu.

7.7. Asmatutako musika-lanetan sartzeko soinu-efektuak sortu.

7.8. Konposiziorako osagai gisa grabaketa erabiltzen duen musikarekiko interesa erakutsi.

8.
Musika-jardueretan kooperatiboki esku hartzea, egindako lana planifikatu eta ebaluatuz.

8.1. Elkarlanean aritu eta lan-erritmo egokia izaten saiatu.

8.2. Taldean ardurak onartu.

8.3. Lana garatzeko jarraitu beharreko pausuak aintzat hartu.

8.4. Asmatutako musika-ekoizpena norbere adierazkortasun estetikoaren premietara eta gaitasunetara ahalik eta gehien gerturatu dadin taldearekin elkarlanean aritu.

8.5. Lanerako gaiak kontuz erabili eta jaso.

8.6. Sor daitezkeen aldaketen aurrean moldatzeko gaitasuna erakutsi.

8.7. Taldean modu harmoniatsuan parte hartu, norberaren ekarpenarekin gogobetegarria den arte-ekoizpen bat lortzeko.

8.8. Jarduerako taldekideen ekarpenen aurrean entzuteko prest egon.

8.9. Ahal den neurrian taldekideak lagundu, elkartasunezko esku-hartzeen bidez.

8.10. Taldekideen lana ulertu eta errespetatu.

9.
Musikaren, soinuaren eta isiltasunaren erabilerak zein izan daitezkeen ikasi, bai eguneroko bizitzan eta bai musikaren munduan, soinuzko ingurunearen aurrean jarrera aktibo eta kritikoa erakutsiz.

9.1. Musika jarduerak prestatzeko isiltasuna eskatu.

9.2. Besteen interpretazioak, ikaskideenak zein beste mota batekoak, isilean entzun.

9.3. Abestean edo jotzean beharrezkoak ez diren hotsak eta soinuak saihestu.

9.4. Obra bat interpretatzean norbere txanda heldu arte isilean itxaron.

9.5. Musikaren balioa zein den jakin, gizartean duen eragina gora behera.

9.6. Soinu-giro bat baino gehiago bereizten jakin.

9.7. Hots-kutsaduradun giroak hauteman eta kutsadura arintzeko ideiak proposatu.

9.8. Musika-ekintzaren alderdi garrantzitsuenei erreparatu.

9.9. Musika batzuk bestek baino ezagunagoak izatearen arrazoia jakiteko interesa izan.

9.10. Besteen gogoetak entzun eta norberarenekin alderatu.

9.11. Iritzia eman eta gaiarekin bat datozen argudioak eman.

10.
Beste jatorri eta kulturetatik datozen adierazpen artistikoen arteko harremana ulertu, harreman hori aberasgarria dela eta historian errepikatzen den prozesua dela konturatuz.

10.1. Inguruko musika-adierazpenei erreparatu.

10.2. Inguruko arte-adierazpenen esanahi eta jatorriari buruzko galderak egin.

10.3. Kultura-adierazpenen motak bereizten jaki.

10.4. Norbere kulturako eta beste jatorri batzuetako adierazpen artistikoak estimatu, jakintza-iturri gisa.

10.5. Beste kulturetako jarduera artistikoekiko zaletasuna eta begirunea erakutsi.

10.6. Inguruan sortzen diren arte-berritasunekiko interesa izan.

10.7. Kultura-arteko ekarpenen interesaz jabetu.

10.8. Kultura ezberdinen arteko elementu edo adierazpenen arteko ezberdintasunez eta harremanez ohartu.

10.9. Inguruan egiten diren kultura-arteko jardueretan parte hartu.

10.10. Ikastetxean egiten diren musika-jardueretan parte hartu.

4.2. Laugarren maila

1.
Obra bat entzutean soinuzko mezuaren ideiarik garrantzitsuenak bereizten jakitea, aurretiaz jasotako araubideei jarraituz.

1.1. Musika-lanaren balioa zein den jakin, obraren zailtasun teknikoa gora behera.

1.2. Soinuzko mezuaren alderdirik garrantzitsuenei erreparatu, topikoak alde batera utziz.

1.3. Entzuten ari den obra zein motatakoa den jakin.

1.4. Obra baten aurkezpenean jasotako datuak antolatu, obra hori ulertzeko.

1.5. Soinuzko mezua adi-adi entzun, ulertu eta gozatu ahal izateko.

1.6. Obra ulertzeko beharrezkoak diren musika-motiboak hauteman.

1.7. Entzundako obraren azalpen-eskema bat egin.

1.8. Ezarritako entzute-irizpideak jarraitu.

1.9. Entzundako obrari buruzko iritzia eman, dagokion moduan argudiatuz.

1.10. Besteen iritzia entzutean elkarrizketarako jarrera izan.

2.
Musika-lana kritikoki entzutea, eta formaren nahiz edukiaren aldetik aztertu ahal izatea.

2.1. Entzunaldiaren aurretik ezarritako entzute-irizpideak entzundakoarekin lotu.

2.2. Azaldutako musika-ideiak entzunaldian aurkitu.

2.3. Obran parte hartzen duten instrumentuak bereizi.

2.4. Entzunaldian, ageri diren soinu-bolumenak alderatu.

2.5. Obrari nortasuna ematen dioten erritmo-jolasak hauteman.

2.6. Obran ageri diren inflexio harmonikoak aztertu.

2.7. Entzundako lanaren oihartzun- eta kontraste-loturak ezarri.

2.8. Musika-lanen barne-antolamendua antzeman.

2.9. Aurretiaz ikasitakoa modu egokian erabili musika-lana entzutean.

2.10. Obraren konposizioko oinarrizko osagaiak atera eta entzunaldiaren ondorengo eztabaidan argudiatu.

3.
Entzute-jardueretan soinuaren iturria zen den jakitea, mailaren araberako soinuen eta tinbreen mapa bat eginez.

3.1. Ahotsaren soinua instrumentuenetik bereizi.

3.2. Musika-lanaren mapa bat osatu, entzundako tinbre-ezaugarrien arabera.

3.3. Obraren eskema bat egin, obrako tinbre ezberdinei jarraituz.

3.4. Multzo instrumentalak bereizi.

3.5. Ahotsaren tesiturak bereizi.

3.6. Instrumentu-familietako instrumentuak ezberdindu.

3.7. Musika-tresnak sailkatu, sailkapen koherente baten arabera.

3.8. Soinuaren iturria zen den asmatu.

3.9. Tinbrearen jatorria zein den jakiteko interesa izan.

3.10. Soinudun objektuekin eta tinbre-aldaketekin esperimentatu, ikasitako ezaguerak erabiliz.

4.
Obra baten estiloa eta garaia zein den jakitea, musikaren ehundurari eta instrumentuen eta ahotsaren erabilerari dagozkion parametroei jarraituz.

4.1. Entzundako obra garaiaren ezaugarriekin lotu.

4.2. Obra baten konposizioko osagaiengatik obraren estiloa zein den jakin.

4.3. Entzunaldietan konposizio-mota ezberdinei buruzko informazioa erabili.

4.4. Lan baten ideiarik garrantzitsuenak zeintzuk diren jakin.

4.5. Obraren ezaugarri musikalei buruz hitz egiteko eta azaltzeko musikako lexikoa erabili.

4.6. Harmonia-sarea osatzen duten instrumentuak hauteman.

4.7. Garai bakoitzeko oinarrizko musika-tresnak zeintzuk diren jakin.

4.8. Garairen araberako interpretazio-mota ezberdinak bereizi.

4.9. Garai jakin bateko obra baten entzunaldia behar bezala aurkeztu.

5.
Musikaren, soinuaren eta isiltasunaren erabilerak zein izan daitezkeen ikastea, bai eguneroko bizitzan eta bai musikaren munduan, eta soinuzko ingurunearen aurrean jarrera aktibo eta kritikoa izatea.

5.1. Soinuzko gaiak mota askotako erabilerak dituela ohartu.

5.2. Gehiegizko hots edo zaraten ondorioak aztertu.

5.3. Norbere ingurunean akustika-arazoak arintzeko lan-egitasmoa antolatu.

5.4. Hotsaren edo zarataren erabileraren maximoak ezarri.

5.5. Norbere ingurunean hots-kutsadura dauden tokiak edo egoerak hauteman.

5.6. Hots-kutsadurarik gabeko giroak sortzeko ahaleginean parte hartu.

5.7. Kontzentratzeko giroa sortzeko isiltasunari behar den besteko garrantzia eman.

5.8. Hotsaren ezaugarriak aztertu.

5.9. Hotsaren iturria non den jakin.

5.10. Kalitate akustikoa praktikan jarri.

5.11. Bere inguruan hots-giro atsegina sortzeko interesa erakutsi.

6.
Modu kritikoan, hedabideetan eta arte-emankizunetan musikak duen tokiari buruzko iritzia ematea, argudioetarako iturri bat baino gehiago erabiliz.

6.1. Obra baten balioa hauteman, topikoetatik aldenduz.

6.2. Ikus-entzunezko jardueretan musikari ematen zaion eginkizunari erreparatu.

6.3. Gizarteko gertaeretan musikak duen garrantziaz ohartu.

6.4. Erabilitako musika eta musika hori erabiltzearen zergatia erlazionatu.

6.5. Inguruko musika-jarduerekiko interesa izan.

6.6. Musika-talde batek musikaren panoraman dituen eraginak aztertu.

6.7. Estiloak eta emanaldi-motak lotu.

6.8. Kritika bat egiteko zenbait informazio-iturritara jo.

6.9. Musika-emanaldi batean izan eta hari buruzko iritzia eman.

6.10. Norbere iritzia azaltzean musikako termino eta kontzeptuak erabili.

6.11. Taldean iritzi pertsonala azaltzean elkarrizketara irekitako jarrera izan.

7.
Garai, estilo, genero, joera eta kultura askotako musika-lanen ezaugarriak zein diren jakitea, eta horiek ulertzeko entzute- eta aztertze-teknikak eta metodoak erabiltzea.

7.1. Entzute-irizpideak jarraituz musika-lana aztertu.

7.2. Obra baten barruko oinarrizko mugimendu-lerroak hauteman.

7.3. Ideia nagusiak eta bigarren mailakoak bereizi.

7.4. Obraren egituraren arabera musika-forma bat baino gehiago daudela ikasi.

7.5. Emandako entzute-irizpideak jarraituz, obra bat besteetatik bereizten duten elementuez ohartu.

7.6. Estiloaren arabera obrak elkarrekin lotu.

7.7. Konposatzeko modua eta garaia lotu.

7.8. Konposizioak garai jakinetan kokatu.

7.9. Argudioak ematerakoan musikako kontzeptuak eta lexiko egokia erabili.

8.
Musika-lanen sorta bat aukeratzea, beste kultura batzuen berri izateko.

8.1. Obrak interpretatzeko musikaren irakurketari buruzko jakintza erabili.

8.2. Partitura landu, beharrezko arauei jarraituz interpretatzeko.

8.3. Interpretatzen hasi aurretik isilik egon, kontzentratzeko.

8.4. Obra aztertu eta zailagoak diren zatiak antzeman.

8.5. Obraren zailtasunak gainditzeko ariketa teknikoak egin.

8.6. Interpretatu beharreko musika-lanaren ezaugarriak ikertu.

8.7. Musika-lanaren konposizioari buruzko informazioa bilatu.

8.8. Interpretazioan teknika zuzena erabili.

8.9. Interpretazioari adierazkortasunezko ñabardurak eman.

8.10. Abestietako hitzak ongi ahoskatu.

8.11. Kultura-jatorri bat baino gehiagoko partiturak bildu.

9.
Musika-lanaren zentzua interpretatu eta interpretazioari buruzko alderdiez gainera, alderdi estetikoaz ere iritzia ematea.

9.1. Musika-lanaren antolamendua aztertu.

9.2. Tempoari eta obraren izaerari erreparatu.

9.3. Musika-lanaren euskarri diren oinarrizko ideiak zein diren jakin.

9.4. Tonalitate- eta tempo-aldaketez ohartu.

9.5. Entzuten ari den obraren konpasa jo.

9.6. Gorputza musikaren erritmora mugitu.

9.7. Musikazko mezua mezu plastiko batekin lotu.

9.8. Interpretazioaren kalitatea irizpide estetikoaren arabera erabaki.

9.9. Iritzia ematean musikan oinarritu, eta ez topikoetan.

10.
Banaka eta taldeka musika-lanak interpretatzea, une bakoitzean musika-mota jakin batek eskatzen dituen interpretazio-ezaugarrietara moldatzen jakinda.

10.1. Musika-hizkuntzari buruzko ezaguerak interpretazioan erabili.

10.2. Obrak lantzea, behar bezala interpretatzeko.

10.3. Interpretazio-gakoez ohartu eta horietara moldatu.

10.4. Ahotsa taldera ondo moldatzeko moduan erabili.

10.5. Aldi berean hotsak entzuteko eta sortzeko gai izan.

10.6. Musika-tresna taldearen soinuari harmonikoki lotuko zaion eran jo.

10.7. Taldeko interpretazioak eskatzen duen arreta izan.

10.8. Lan-dinamika zuzena izateko lan egin.

10.9. Zuzendari-makilaren aginduei behar bezala erantzun.

11.
Musika-lan koherenteak sortzea, norbere musikaren ezaguera-mailari dagokion aberastasuna dutenak.

11.1. Aurretiaz sorkuntzarako musika-hizkuntzari buruz ikasitakoak antolatu.

11.2. Sorkuntzan erabili beharreko osagaiak aukeratu.

11.3. Soinu-baliabideak erabiltzeko orduan askatasuna erakutsi.

11.4. Musika-lanak sortzean soinu-baliabideak egoki erabili.

11.5. Obrei originaltasuna eman.

11.6. Ideiak modu koherentean antolatu.

11.7. Obraren barruan lotura egokiak ezarri.

11.8. Soinu-blokeak behar bezala orekatu.

11.9. Norbere ekoizpena aztertu eta besteei iritzia eskatu, alderatu ahal izateko.

11.10. Batera etortzea eta kopia bereizi.

12.
Ikastetxeko musika-jardueretarako beharrezkoak diren lanetan parte hartzea, plangintzan, frogetan, interpretazioan eta zabalkundean lagunduz.

12.1. Ikastetxean musika-jarduerak proposatu.

12.2. Lan-egitasmoa modu txukunean aurkeztu.

12.3. Jarduerekin lortu nahi diren helburuari buruzko ideiak eman.

12.4. Jardueraren plangintza egin, eskura dituen baliabideak kontuan hartuz.

12.5. Jarduera integratzailea izatea gogoan hartu.

12.6. Probetara eskuarki joan.

12.7. Obra landu, bakoitzaren parte-hartzeak taldeari laguntza eman diezaion.

12.8. Jarduera kalitatezkoa izan dadin saiatu.

12.9. Obrak interpretatzean eman dezakeen onena eman.

12.10. Obraren zabalkunde-lanetan esku hartu.

13.
Musika-jardueretan parte-hartzea, bai gozamen pertsonalerako eta bai elkarbizitzaren balioak indartzeko.

13.1. Musikaren interpretazioan modu harmonikoan esku hartu.

13.2. Interpretazioan sor daitezkeen arazoak konpontzeko interesa erakutsi.

13.3. Interpretazioan norbere onena eman ahal izateko, obrak landu.

13.4. Zailtasun teknikoak dituen obraren zatiak landu.

13.5. Talde-dinamikari eutsi.

13.6. Talde-lanean elkartasuna erakutsi.

13.7. Trebetasun-maila ezberdinak errespetatu eta taldean oreka lortzeko ahaleginak egin.

13.8. Sor daitezkeen arazoei konponbide burutsuak eman.

13.9. Besteei diskrezioz lagundu, elkartasunezko ekarpenen bitartez.

13.10. Jarduera harmoniaz gara dadin lan egin.

14.
Dokumentazio-iturri bat baino gehiagoren laguntzaz, proposatutako obrak aztertzea eta haiei buruzko iruzkinak egitea.

14.1. Musika-lan bati buruzko informazioa bilatu.

14.2. Obra ulertzeko beharrezkoak diren datuak aukeratu.

14.3. Obraren gaineko oinarrizko ideiak antolatu.

14.4. Obrari buruzko iruzkinak egin.

14.5. Aurkezpenerako eskema bat osatu.

14.6. Obra hori beste adierazpen artistiko batzuekin lotu.

14.7. Musikaren eta gizarte-ingurunearen arteko loturak aurkitu.

14.8. Aurkezpenerako ikus-entzunezko baliabideak erabili.

14.9. Entzundakoaren eta ikusitakoaren artean loturak ezarri.

14.10. Argudioak lantzerakoan musikako kontzeptuak eta lexiko egokia erabili.

14.11. Informazioaren iturriak aipatu.

14.12. Obrari buruzko iritzi pertsonalak eman.

14.13. Aurkeztutako obra entzun eta hari buruz eztabaidatu.

15.
Ikus-entzunezko baliabideak eta teknologia berriak erabiltzea, horien aukera sortzaileekiko eta adierazleekiko interesa erakutsiz.

15.1. Ikus-entzunezko baliabideak era autonomoan erabili, informazioa biltzeko.

15.2. Informazioaren teknologiak erabili musika-ekoizpena aberasteko.

15.3. Teknologiak ematen dituen aukerak baliatu norbere adierazkortasun musikala aberasteko.

15.4. Teknologia erabiliz, musika bidezko komunikazio-modu berriak esperimentatu.

15.5. Teknologia berriekin sortutako musika-lanei buruzko iritzi estetikoa eman.

15.6. Norbere musika-lanetan sartzeko soinu-efektuak sortu.

15.7. Konposizio-osagai gisa grabaketa erabiltzen duen musikarekiko interesa erakutsi.

15.8. Jakintza teknikoak eta musikalak bateratu.

15.9. Musikarako informatika-programa batzuen oinarrizko erabilpena: partiturak editatzeko, konposiziorako laguntza, entzumenaren entrenamendurako programak, etab.

16.
Irudi finkoen edo mugikorren sekuentzia bati hotsa jartzea, zenbait baliabide informatiko erabilita.

16.1. Irudi bati laguntzeko hainbat musika bilatu.

16.2. Musika horiek eta irudiak batera nola gelditzen diren ikusi.

16.3. Musika aukeratu eta irudiari jarri.

16.4. Eskura dituen gaiak eta bitartekoak kontuan hartuz lan-plangintza bat prestatu.

16.5. Lanari heltzeko beharrezko informazioa bildu.

16.6. Soinuzko eta irudizko gaia modu koordinatuan antolatu.

16.7. Soinu zerrenda prestatu, irudiak eta hotsak sinkronizatuz.

16.8. Bukatutako lanaren kalitateaz arduratu.

16.9. Arazoei aurre egiteko konponbide burutsuak asmatu.

16.10. Arazoak konpontzeko orduan ikasitakoa erabili.

16.11. Egindako lana behar bezala aurkeztu.

5. Derrigorrezko Bigarren Hezkuntzako ikasleak    

Alderdi psikoebolutibo orokorrak

Derrigorrezko Bigarren Hezkuntzako ikasleak aurre-nerabezaroan edo nerabezaroan daude, alegia, beren ume-gorputzak atzean utziko dituen aldaketa fisiologikoak gertatzen diren aroan. Itxura berrira ez ezik etorkizuneko adin-nagusitasunera moldatu behar dute, beren nortasuna eta gizartearen aurrean izango duten jarrera finkatuz. Aro honetan, hezitzailearen egitekoa umetasunetik nagusitasunerako aldaketa gauzatzen den une zail horretako eboluzio harmonikoa errespetatu eta laguntzea izango da.

Adimenaren garapena

Adin honetan, orobat, arrazoitze logikoari eta pentsamendu abstraktuago, hipotetikoago eta gogoeta zaleago bati dagozkion trebetasun berriak garatzen dira. Gainera, ikasleak euren barne-munduaren kontzientzia hartuz joaten dira apurka-apurka. Nerabeek errealitateari eta beren sentimenduei buruz azterketa eta gogoeta egiten dute, eta prozesu horren bidez beren nortasunaz ohartzen dira. Baina adimenaren mailan puntu gorenera iristen ari badira ere, horrek ez dakar beren buruetan segurtasunik. Alderantziz, zalantzan sentitzen dira, lotsati eta ezegonkor, eta, boladaka, isilak, uzkurrak eta gogorik gabeak izatetik kanporakoiago eta parte-hartzaileago egotera igarotzen dira.

Aldaketa fisikoak eta gorputzaren itxura

Nerabearentzat bere gorputz berria arrotza da, lehen zeukan gorputz-irudi hartatik urrundu baita. Eraldaketa fisiko hori hamaika urteen inguruan hasten da, eta hemezortzi edo hemeretzi urteetaraino luza daiteke. Gaztarotik heldutasun fisiko eta sexuala lortzera doan aldaketa-prozesua luzea da, eta ondorio gogorrak ditu bai neskengan bai mutilengan: nerabeak gorputz berri bat onartu eta horretaz jabetu beharra du, maila funtzionalean menperatu behar du, eta psikologikoki bere egin. Prozesua ez da berdina neska izan ala mutila izan, eta zeresana du, halaber, jatorri sozial, ekonomiko eta etnikoak. Orokorrean, nerabeek bere burua ikaskideenekin eta, batez ere, idealtzat jotzen duten irudiarekin alderatzeko joera daukate. Irudi hori oso aldakorra da, ordea, garaiak eta modak zein diren. Azkenik, aipatzekoa da mutilengan ahotsaren aldaketak sortutako arazoek nahasmendua areagotzen dutela.

Independentzia nortasunaren bilaketa gisa

Nerabezaroan umezaroko mendetasuna utzi eta independentzia nahi izatera igarotzen da. Norbere nortasuna finkatzeko prozesu honetan, nerabea adin nagusikoetatik urruntzen da, gurasoengandik eta irakasleengandik bereziki, eta haien izateko modua kritikatzen du; hala nola, nola tratatzen duten, inork ulertzen ez dituela, berria den guztiaren aurren duten jarrera itxia eta ezartzen dizkioten murrizketak. Beste modu batean esanda, norbere nortasuna finkatzeko ingurukoari aurka egiten diote.

Idealismoa eta erdu berrien premia

Adin hauetan idealismorako joera izaten da. Nerabeek beren neurriko mundu ideal bat sortu nahi dute, nagusiek aurkezten dietena oso mugatua eta zehaztua iruditzen baitzaie. Horrela, beren heroi edo idoloak ez dira, jadanik, gertuko pertsonak (gurasoak edo irakasleak, esaterako) urrutikoak (abeslariak, aktoreak eta kirolariak, adibidez) edo beraiek asmatutakoak baizik.

Nortasuna taldearen bidez finkatzen

Nerabeen bizitzan adiskidetasuna oso garrantzitsua da; lagunak familiaren ordezko dira, indar- eta enpatia-emaileak, kide izatearen eta parte hartzearen sentipena sortarazten dutena, baita artaldekeria ere, batzuetan. Adin honetako neska-mutilek ideiak eta bizipenak adierazteko beharra sentitzen dute, eta laguntasun esklusiboa eskatzen dute. Lagun-taldean bilatzen baitute, hain zuzen ere, segurtasuna lortzeko beharrezkoak diren laguntza eta errekonozimendua. Horrekin batera, nagusien presentzia arbuiatzen dute, euren nortasuna are gehiago finkatzeko, eta isilak izan ohi dira, beren intimitatea gordetzeko.

Musikaren egitekoa nerabeen bizitzan

Musikak betidanik izan du eginkizun garrantzitsua ikaskuntzan eta kulturan, eta ohituretan zein sentimenduetan eragina izatera irits daiteke. Musika herri edo herrialde bateko tradizioaren parte da (sardanak, sevillanak, tangoa...), baina elkarte kulturaletakoa ere (unibertsitateetako tunak, adibidez). Egoera askotan, musika bera izaten da benetako protagonista (hala nola gabon kantak Gabonetan, ezkontzetako lehen dantza izan ohi den baltsa, edo Kanarietako erromerietako isak), beste batzuetan, aldiz, interpreteak (Plácido Domingo, Los Sabadeños…) edo egileak (Mozart, Beethoven, Vivaldi…). Musika herrikoi modernoari dagokionez, esan behar da 50eko hamarkadatik aurrera rock and rolla bere abeslari txalotuenen eskutik (Elvis Presley, The Beatles eta The Rolling Stones, besteak beste) historiaren parte bihurtu zela.

Baina orain bizi da nerabea, beste garai batzuetan baino gehiago, musikaz inguraturik. Sarritan, nerabearen lagun etengabea musika da. Izan ere, musikak eginkizun garrantzitsua du nerabearen nortasunaren eraketan, eta bere nortasunaren eta autonomiaren bilaketaren ikur bilakatzen da. Bilaketa horretan, modu batean baino gehiagotan erabiltzen dute musika: beren berdinak diren taldearekin duten identifikazioa indartzeko, arruntaren aurkako matxinada bideratzeko, euren gurasoen nortasunetik bereizita dagoen nortasun bat ezartzeko, bakardade sentimendua uxatzeko edo, besterik gabe, erlaxatzeko eta denbora pasatzeko. Nerabeen ohiko jarduerei erreparatuz gero, bi garrantzitsuenak musika entzutea eta musika-bideoak ikustea dira. Jaikitzen direnetik oheratzen direnera gure ikasleek musika entzuten dute, baita musikarekin lo egin ere, beraietariko askok. Dutxatzen ari direla, eskolako lanak egiten dituztela, etxeko-lanetan laguntzen dutela, metroan, autobusean, autoan edo motoan doazela ere musika entzuten dute, kaskoekin, baita telebista ikusten edo lagunekin hizketan ari direlarik ere.

Hezitzailea ikasleengan eta beren musika-bizipenetan izugarrizko eragina duten alderdien jakitun izan behar da. Alderdi horietako bat aldaketaren gizartean gaudela da, eta aldaketa horiek hain azkar gertatzen direla, non nerabeak berak ere harritzen baitira. Eta nerabeen ohiko pentsatzeko modua «Atsegin ez dudanez, aldatu egingo dut» bihurtu da. Horren ondorioz, ez dakite itxaroten, frustrazio-gaitasuna urritu zaie, eta, jakina, ez dakite asperdura jasaten. Horrek ikusi gabe begiratzeko eta entzun gabe aditzeko arriskua dakar. Kontuan hartu beharreko beste alderdi bat nerabeen musika-zaletasunak, janzteko, pentsatzeko eta elkarbizitzako moduen antzera, hedabideek agindutako boladen mende daudela da. Bestalde, gazteen aisialdian musika ohiko kontua bilakatu da, esan bezala, bai etxeetako esparru pribatuan eta bai gaztaroan geroz eta goizago hasten diren asteburu gauetako ateraldietan ere. Azken hauetan musika tabakoarekin eta alkoholarekin nahasten da, gainera. Azkenik, aipatzekoa da gazteen gustuen artean mota askotako musika dagoela: musika alternatiboa, klasikoa, folklorikoa, heavy-metala, jazza, rapa, rocka, popa, musika elektronikoa, salsa, grungea, hausea eta technoa, besteak beste.

Musika-bideoei dagokienez, esan behar da komunikazio-mota indartsu bihurtu direla, eta kontsumitzaileen kulturan eragina dutela. Gainera, nerabeen ohiturak aldarazi dituzte telebista ikusteko, musika entzuteko edo diskoak erosteko moduari dagokionez. Izan ere, nerabeak baitira ikus-entzule nagusiak, eta, horretaz ohartuta, telebistako ekoizleek musika-bideoak erabiltzen dituzte audientzia handiarazteko, eta musikako ekoizleek musika saltzeko. Musika-bideoak bi motatakok dira, nagusiki: «antzezpen-bideoa» bata, non taldeak bere kanta abesten duen, dela kontzertu batean dela estudio batean; eta «Kontzeptu-bideoa» bestea, non abestia istorio batekin lotzen den (istorioak abestiaren hitzei informazioa gehitu diezaioke, ala ez). «Antzezpen-bideoak» batzuetan harrigarriak izan daitezkeen arren, oro har ez dute eragin negatibo handirik izaten. «Kontzeptu-bideoek», aldiz, behin baino gehiagotan kritikatu dituzte, bortizkeria sustatu eta sexura bultzatzen dutela argudiatuta. Azkenik, ez dezagun ahaztu entzute handiko musikariek toki garrantzitsua izaten dutela nerabeen garapenean, eredutzat har ditzaketelako, baita idolo gisa gurtu ere. Kontzertuetako fanatismo erakusketak, beren idoloak ostatu hartu duten hotelen aurreko itxaronaldi luzeak edo artisten mugimendu eta estetika imitatzen dituzten gazteak musikariek nerabeengan izan dezaketen eraginaren adibide bakan batzuk baino ez dira.

6. Musikako ikasgela. Baliabideak eta eskola-gaiak

Musikako ikasgelak baliabide, hornidura eta espazio berezi batzuk behar ditu, eta, aldi berean, ikasgela eta eskola-gaiak zaintzea eta horien egoera onaz arduratzea heziketaren helburuetako bat izan behar da. Oro har, ikasgela zabal eta intsonorizatu bat izatea komeni da, eta mahaien ordez bata bestearen gainean jar daitezkeen aulkiak izatea, taldeak egitea errazten baitute. Eskola-gaiei dagokionez, beharrezkoak dira marradun arbela, ikus-entzunezko tresnak, atril tolesgarriak eta, jakina, musika-tresnak, baita horiek gordetzeko armairu bat ere.

Musika-tresnak gutxieneko soinu-kalitatea izan behar dute (afinazioa eta kolorea), interpretazio duin bat ziurtatzeko. Ugarienak perkusio txikiko instrumentuak (adabakizkoak, egurrezkoak eta metalezkoak), hala nola txintxinak eta karraskagailuak, eta xafladun instrumentuak behar dute izan, ikasle guztiek bat jo ahal izan dezaten. Xafladun instrumentuak aipatzean ez gara marimbaz edo bibrafono profesionalez ari, musikaren irakaskuntzarako pentsatuez baizik: karilloiak (sopranoa eta altua), metalofonoak (sopranoa, altua eta baxua) eta xilofonoak (sopranoa, altua eta baxua). Komenigarria da, halaber, musika-tresna melodikoak ere izatea, gitarrak, esate baterako, teklatu bat (pianoa edo piano elektronikoa), gutxienez, eta ikasleek beren aldetik ekar ditzaketen beste instrumentu batzuk (moko flautak, adibidez). Orobat da komenigarria musika-tresna baxuren bat izatea (biolontxeloa, kontrabaxua edo baxu elektrikoa), modu batean erabiliko baxuen euskarri gisa oinarrizko dena, baita musika modernoaren instrumentu elektroniko bereizgarriren bat ere. Ez ditzagun ahaztu efektu bereziak sortzen dituzten instrumentuak, hala nola euri-makila, flexatoia, txilibituak, sirena, kukua eta ikasleek berek eraikitako beste batzuk.

Crescendo eta Derrigorrezko Bigarren Hezkuntzako curriculum ofiziala

1.Irizpide metodologikoak

Proiektu honetan, helburuak, edukiak eta ebaluazio-irizpideak aro osorako ezartzen dira, eta curriculum-proposamen irekia eta malgua da, irakasleari ikasleen eta hezkuntza-ingurunearen arabera metodoa aldatzeko eta egokitzeko askatasuna ematen diona. Hau da, proiektu honek arretaz landutako sekuentzia bat aurkezten badu ere, metodoa ez da lineala, helburuak ez baitira zehaztutako bide bakar horren bidez lortzen, modu osoan baizik, eta egoera jakinei eta unean-uneko proposamenei tokia eginez. Horregatik, lan hau irekia da, ikaslearen hautemateko eta adierazteko gaitasunen garapena aintzat hartzen duena, eta musikaren praktikatik eta analisi kritikotik abiatuta, ikaslea gaur egungo soinu-errealitatea ulertzeko prestatu nahi duena.

Erabilitako metodologia aktiboa da, ikaskuntza esanguratsuan oinarritzen dena, eta prozedura errepikaria du, zikloak edo espiralak marraztuz garatzen dena.

Proiektua ikuspuntu oso batetik landu da. Unitate didaktikoak lantzeko gai jakin bat hartzen da oinarritzat, eta ikasgaiarekin (abestearekin, dantzatzearekin, musika-hizkuntzarekin, musika-tresnekin…), gaurkotasuneko gai batekin, edo ikasleentzat bereziki erakargarria den batekin lotzen da (gaur egungo musikarekin edo zinemako musikarekin, adibidez). Hain zuzen ere, gai hori (musikarekin, kulturarekin eta gizartearekin lotuta) abiapuntu gisa erabiltzen da Bigarren Hezkuntzako curriculumak zehazten dituen eduki-multzoak lantzeko, beti ere musikaren irudi partzial edo zatikatua eman gabe. Metodoaren oinarria hotsekin lan egitea eta hotsak musika-hizkuntzaren bitartez adieraztea da, hiru adierazpide nagusiak erabiliz: ahotsa, musika-tresnak eta mugimendua. Oinarrien artean dago, orobat, musika-hizkuntzak denboran zehar izan duen garapena eta baliabide teknologikoetarako integratzea lantzea.

Gehiegizko teorizazioa baztertu da, eta eduki gehienak argitasunez eta modu eskematikoan azaldu dira, lehentasuna prozedura-estrategiei eta jarreren garapenari emanez, alegia, musika aktiboki praktikatzeari eta musikaz gozatzeari, bai entzulearen, bai interpretearen eta bai kritikoaren ikuspuntutik.

Prozedura horiek ikaskuntza-esparru bat baino gehiagotan garatzen dira:

a) Entzumena-hautematea: hotsetik eta hotsa aintzat hartzetik abiatuta, entzumenaren bidez musikaren parametroak eta elementuak bereiztea eta antolatzea.

b) Interpretazioa: abestea, musika-tresnak jotzea eta mugimendua lantzea.

c) Psikomotorea: koordinazio orokorrarekin, koordinazio praxikoarekin, albokotasunarekin eta hautemate espazio-tenporalarekin lotutako mugimendu-jarrerak garatzen laguntzen du.

d) Sortzailea edo asmatzailea: inprobisaziotik abiatuta, musika sortzea eta konposatzea lantzen dira bereziki.

e) Notatzailea: musika-hizkuntza edo hotsak adierazteko erabiltzen dugun kode-sistema musikaltasunaren garapenaren osagai gisa ageri da.

f) Analitikoa eta kritikoa: interpretatzen eta entzuten diren musikak ikasi, eztabaidatu eta aintzakotzat hartzen dira.

Metodoa egungo kultura-aniztasunetik abiatuta landu da. Horregatik, zehar-gaiak eta aniztasunarekiko arreta lantzen dira bereziki, hizkuntza, arraza, sexu eta abarren bereizkeriarik egin gabe.

Abiapuntuan dago, halaber, Bigarren Hezkuntzako ikasleen adinari dagozkion psikologia-ezaguerak, bai adimenaren eta afektibitatearen ikuspuntutik eta bai musikaren ikuspuntutik. Hori dela eta, interpretatu beharreko musika-lan askotan, konpasa, tonalitatea eta abestu edo jo beharreko zatiak beren ahalmenetara egokitu dira.

Kontuan hartu dira, halaber, soziologiari buruzko jakintzak. Horrela, proposamena Bigarren Hezkuntzako curriculumak markatzen duen jakintza-mailara moldatu da, baina baita ikastetxeetako errealitatera ere, non jakintza-mailak gero eta ugariagoak diren.

Proposamen honek ikaskuntza esanguratsuak bultzatzen ahalegintzen da, ikasleari aurretiaz dakiena ezaguera berriekin lotaraziz, ezaguera berriak ikaslearen egitura kognitiboan integratu daitezen. Proposatutako prozedura gehienak ikasleek beren kabuz egin beharrekoak dira, praktikaren bidez eta barne-motibazioak lagunduta.

Ikuspuntu ludikoa eta dibertigarria du, modu erraz eta atseginean musikaren alderdi guztien ulermena errazteko, baina proposamena serioa da ikaskuntzari dagokionez. Ikasgelak klima atsegina eta elkarbizitza atsegingarria bultzatzea oso garrantzitsua da.

2. Edukiak

Abiapuntu metodologiko horietatik eta ikasgaia egituratzen duten bi ardatz handietatik –hautematea eta sortzea– abiatuta, edukiak multzotan banatu dira. Lehenengo multzoa –Musika entzun eta aintzat hartzea– hautematearen ardatzarekin lotzen da zuzenean, eta bigarren eta hirugarren multzoak –Interpretazioa eta Sorkuntza–, aldiz, sortzearen ardatzarekin lotzen dira. Laugarren multzoak –Musika kulturan eta gizartean– aurreko multzoetan erabiliko diren musiken erreferentzia kulturalei lotutako edukiez gainera, gaur egungo musika eta zenbait inguru sozial eta kulturaletan musikak duen eginkizuna ezagutzen laguntzen duten beste eduki batzuk hartzen ditu.

2.1.Hautemate-gaitasunak

Metodoaren baliabide nagusia musika entzutea da, ez historiari buruzko azalpenen adibide gisa bakarrik, hainbat estrategia metodologiko erabiltzen dituen ongi landutako jarduera gisa baizik. Metodoak ikaslea musikaren solasa osatzen duten elementuez jabetzera eramaten du, eta, aldi berean, musika erabiltzeko hainbat moduen berri, musikak beste hizkuntza artistikoekin duen loturen berri eta musikak egungo gizartean duen eginkizunaren berri emateko helburua du. Izan ere, gaur egungo gizartean, teknologiaren aurrerapenek eta bereizkuntza gabeko kontsumismoak ezinbesteko egiten baitute gazteei kontsumitzen eta musika bakoitza bere estilo eta eginkizunaren arabera aintzat hartzen irakastea.

Metodoak musikaren sorkuntza- eta hautemate-gaitasunak musika-kodeez osatutako musika-hizkuntzarekin lotzen ditu, kode horiek musikaren adierazkortasuna eta ulermenari mesede egiten baitiote. Horrela, haren funtsezko parametro eta osagaiak esku-hartze didaktikoaren prozedura eta estrategia guztietan daude.

2.2.Sorkuntza-gaitasunak

Musika-tresnaren eta mugimenduaren bidezko adierazpenarekin batera, ahozko adierazpena eta kantua dira sortzeko bitartekorik funtsezkoenetakoak. Abestiek osagai musikal bat eta semantiko bat ditu, eta, horregatik, ikasgaiko edukirik oinarrizkoenetako bat izango dira. Gainera, abestiak instrumentuekin lagundu daitezke, eta baliabide ezin hobea dira mugimendua eta talde-lana lantzeko.

Musikaren sorkuntzarako beste baliabide handietako bat musika-tresnen bidezko adierazpena da. Alor honen abiapuntua norbere gorputza musika-tresna gisa ikustea da. Jarduerak banaka edo instrumentu-taldeak osatuz egin daitezke, eta musika-tresnak txirula edo moko flauta, gitarra, xafla-perkusioa, teklatuak eta perkusio txikiak izango dira batik bat.
Mugimendua eta dantza gorputz-adierazpenaren bi bide dira, aldi berean psikomotrizitatea garatzen dutenak. Dantzaren bitartez musikaren eta gorputzaren hizkuntzan komunak diren osagaiak bizi eta barneratzen dira, hala nola, denboraren eta espazioaren nozioak, hotsen altuera, graduazioak, formak eta prozesu formalak. Proposatutako jarduerak dantza herrikoi eta tradizionalak, musika-lan instrumentaletarako dantzatzeko moduak, abestien antzezpenak eta antzinako eta gaur egungo dantzak dira, besteak beste. Bestalde, kontuan izan behar da adierazpen-modu hau lantzean zailtasunak ager daitezkeela; hori dela eta, irakasleak ikasleen berezitasunak, gorputz-irudia eta sentiberatasuna errespetatu beharko ditu, beren nortasuna zehaztu dezaten eta beren buruak mugimenduaren bidez adierazi ahal ditzaten.

3. Aniztasunari arreta

Irakasle guztiek diotenez, aniztasunari aurre egitea izango da, datozen urteetan, hezkuntzaren erronkarik behinena, ikastetxeetan curriculum-mailak geroz eta ugariagoak baitira. Bizi gaituen gizarteak geroz eta desberdintasun gehiago ditu, eta geroz eta kultura gehiagoz osatua dago. Horren ondorioz, ikastetxeetako ikasleria geroz eta nabarragoa da. Horrek guztiak errotiko aldaketa bat egitera derrigortzen gaitu, batez ere Musikaren gisako ikasgai batean, zeinaren ezaugarri bereziengatik ikasle guztiak hartzen dituen. Hori dela eta, metodo honek proposamen bat baino gehiago ematen dizkio irakasleari, jarduerak ikasleen mailara moldatzeko eta ikasgelan aniztasuna lantzeko moduan, azaldutako metodologiarekin estuki lotutako estrategia-multzo baten eta ikasle-taldearen antolamenduaren bidez.

Ikasle-talde heterogeneo bat antolatzeak talde homogeneo bat antolatzeak baino trebetasun gehiago eskatzen dizkio irakasleari, eta estrategia metodologiko gehiago, ikasleen arteko elkarrekintza, elkartrukea, onarpena, begirunea eta konfiantza garatzeko. Hori dela eta, hauek dira gure proposamenak:

· Taldekako jarduerak, ondo burutu ahal izateko talde- eta koordinazio-lana eskatzen dutenak, hala nola, koru-jarduerak, instrumentu-taldeak osatzea eta koreografiak asmatzea. Beti ere gogoan izango dugu aniztasunak ikasgelari indarra ematen diola, eta ikasteko aukera gehiago ematen dizkigula guztioi.

· Jarrera positiboen sorrera bultzatuko duten estrategia sozioafektiboak: gorputza, ahotsa eta adierazpen- eta komunikazio-aukerak aintzat hartzea. Ikasle bakoitzaren lorpen txikiak estimatuko dira, ebaluazio-jardueretan aurrera egin dutela ikus dezaten.

· Hizkuntza argia eta ulergarria erabiltzea.

· Mota askotako jarduerak egin ahal izatea (gaitasun berbera garatzeko hainbat jarduera izatea). Jarduerak erabakitzean lehentasuna irakasleak izango du, eta irakasleak kontuan izan beharko ditu bai hasierako ebaluazioan antzemandako taldeko eta banako ezberdintasunak, bai aurretiaz musika-jarduerekin izandako kontaktua bai eta ordura arte ikasitakoa.

· Gauzatze-maila bat baino gehiagorako aukera ematen duten jarduerak aurkeztea. Zailtasunak dituzten ikasleekin, oinarrizko ideiak edo gutxieneko edukiak barneratu ditzaten saiatuko gara; ahaleginik gabe helburuak lortzen dituztenek, aldiz, ikasitako jakintza horiek sakontzeari denbora gehiago eskainiko diote, ikertuz eta informazioa zabalduz. Hau guztia aniztasunarekin lan egitean malguak izan behar garela eta estrategiak irakaslearen irizpide zuhurraren arabera aplikatu behar direla ahaztu gabe, ikasleak bereizita edo bereziak (bai onera eta bai txarrera) direla sentiarazi gabe.

· Musikako ikasgelan izaten diren harreman psikosozialen ezaugarri bereziak kontuan izanda, lehentasuna jarreren garapenak izatea.

· Ikasleen trebetasunen araberako teknika didaktikoa aukeratzea, imitazio-prozeduretatik hasi eta abesti edo pieza instrumental bat interpretatzeko musika-hizkuntza erabiltzeraino. Hainbat jarduera proposatzen dira, beraz, eta irakasleak horien artean egokiena iruditzen zaiona aukeratu eta molda dezake. Era berean, jarduerak talde handitan, txikitan edo banaka egitea ere aukeratu dezake.

· Aniztasunari arreta emateak, ikasle bakoitzaren ikasketa-erritmoa errespetatuz, desabantailak dituztenak curriculumera doitzen laguntzen du, baina ez hori bakarrik, eskatutako maila gainditu duten ikasleentzat jakintzak zabaltzeko eta ikerketarako jarduerak ere proposatzen baitira.

4. Oinarrizko gaitasunak

Curriculum-proposamen honetan oinarrizko gaitasunen garapenak lehentasuna dauka, sinetsita gaudelako hezkuntzaren eginkizun sozial eta hezitzailea edukiak irakasteaz haratago joan behar dela. Horrela, hezkuntza on batek eskakizun konplexuei aurre egiteko eta zereginak modu egokian gauzatzeko gaitasunak ere landu behar ditu. Horretarako beharrezkoak dira, gaitasun praktikoak eta jakintzak, baina baita motibazioa, balio etikoak, jarrerak, emozioak zein gizarteari eta jarrerei lotutako beste osagai batzuk ere. Gaitasun horiek guztiek ekintza eraginkorrak lortzeko bateratzen dira, eta ezaugarri bereizgarriak hauek dituzte:

a) «Egiten jakitea» osatzen dute, alegia, praktikan jartzen den jakintza.

b) Egoera askotara molda daitezke.

c) Izaera integratzailea dute, jakintzak, prozedurak eta jarrerak bateratzen dituzte.

Gaitasun bat oinarrizkoa izan dadin, hiru baldintza hauek bete behar ditu:

a) Norbanakoarentzat edo gizartearentzat oso baliotsuak diren emaitzak lortzen laguntzea.

b) Egoera-sorta eta alor garrantzitsu askotan erabili ahal izatea.

c) Gaitasun horietaz jabetu diren pertsonek eskakizun zailak gainditu ahal izatea.

Gaitasunak ez dira, ordea, guztiok ikasi beharreko jakintza minimotzat jo behar, jakintza minimo horien artean sartzen diren arren, ikaskuntzaren gidaritzat baizik, eta ikasleek ekiteko modu berriak zein egoera berriei aurre egiteko ahalmena lortzera bideratuta daude. Oinarrizko gaitasunek gure curriculuma aberasteko egiten dioten ekarpen garrantzitsuena heziketan ezinbestekoak diren edukiak eta ebaluazio-irizpideak zein diren argitzen laguntzea da. Aldi berean, oinarrizko gaitasunek ez dituzte curriculumean zehaztutako elementuak ordezten, osotu baizik, eta, horren ondorioz, eskola-curriculumaren ikuspuntu oso eta osatzaile bat proposatzen dugu.

Curriculumean landu diren oinarrizko gaitasunak Europako Batasunaren proposamen batean dute abiapuntua, baina proposamen hori gure esparru eta egoera berezietara moldatu dugu. Hauek dira:

1. Zientziaren, teknologiaren eta osasunaren kulturen gaineko gaitasuna.

2. Ikasten ikasteko gaitasuna.

3. Matematika-gaitasuna.

4. Hizkuntza bidezko komunikazio-gaitasuna.

5. Informazioa prozesatzeko gaitasuna eta gaitasun digitala.

6. Gizarte- eta hiritartasun-gaitasuna.

7. Kultura humanistikoaren eta artistikoaren gaineko gaitasuna.

8. Autonomiarako eta ekimen pertsonalerako gaitasuna.

4.1. Arloaren ekarpena oinarrizko gaitasunen garapenean

Zientziaren, teknologiaren eta osasunaren kulturen gaineko gaitasuna.

Hotsak eta musika mundu fisikoarekin elkarrekintzan daude, bai beren alderdi naturaletan eta bai gizakiaren jardueraren bidez sortutakoetan. Ikasgai honetan, hautematearen ardatzari dagozkion edukien bitartez, entzumen-bereizketaren eta entzute aktiboaren gaitasunak garatzen dira. Ezaguera eta prozedura horiek aplikatzean, musikaren, hotsaren eta isiltasunaren erabilerari eta eginkizunei buruz gogoeta egiten da eta ondorioak ateratzen dira, bai eta horiek ingurumenean, osasunean eta bizi-kalitatean dituzten eraginak aztertu ere. Horrela, musikari eta hotsei lotutako hainbat arazoen kontzientzia hartzera eramaten ditu ikasleak, hala nola, musikaren gehiegizko erabilerarena, gehiegizko zaratarena eta hots-kutsadurarena. Era berean, fenomeno akustikoen, espazio fisikoetako musikaren, musikaren erabilerarekin giza jarduerak sortarazten dituen eraldaketen eta horren guztiaren emaitza diren hots-pasaien berri izatean, eta horri guztiari buruz gogoeta egitean ere, ikasgai honek oinarrizko gaitasun horren jabekuntza bultzatzen du.

Bestalde, musikak ahotsa eta gorputza erabiltzen ditu adierazpide gisa, eta ikasgai honetan ahotsa eta gorputza aztertzeari eta zuzen erabiltzeari dagozkion edukiak garatzean, gorputz- eta adimen-mailan osasungarria den bizimodu batera lerratzen ditu ikasleak. Ikasgai honek aintzat hartzen du, hortaz, osasuna zaintzea, bai norbanakoaren ikuspuntutik eta bai taldearen ikuspuntutik, eta ikasleei erakusten die norbere buruarekiko eta besteekiko ardura eta begirunea izatea pertsonen bizi-kalitatean gakoak diren elementuak direla.

Ikasten ikasteko gaitasuna

Musikak gaitasun honen garapena ere bultzatzen du, ikaskuntza autonomo eta gidaturako funtsezkoak diren gaitasun eta trebetasunak indartuz, hala nola, arreta, kontzentrazioa eta memoria. Aldi berean, ordenaren eta analisiaren zentzuak ere garatzen ditu. Izan ere, alde batetik, obra bat ondo ezagutu, identifikatu, elementuak bereizten jakin eta barneratzeko, obra hori behin eta berriro entzun behar da. Bestetik, musika interpretatzeko eta entzumena lantzeko jarduera guztiek ikasleak euren gaitasunen jakitun izatera, ikasketa-estrategia bat baino gehiago erabiltzera eta barne-prozesuen kontrol eraginkorra izatera behartzen ditu. Ekintza horietan guztietan, premiazkoa da, orobat, iraupen luzeko motibazioa, nork bere kabuz ikasitakoaren lorpenetan konfiantza izatetik abiatuta proposatzen diren helburuetara heltzeko.

Matematika-gaitasuna

Musika lantzeak gaitasun hau garatzen du, hainbat alderdi baitituzte elkarrekin, adibidez, adierazteko eta pentsatzeko modu logiko eta espazialak erabiltzea. Era berean, musika-hizkuntzaren alorrean, ideia musikalak hainbat zeinu eta grafiaren bidez (pentagramak, tablaturak, giltzak, notak, figurak, isiluneak, metronomia-argibideak, intentsitate zeinuak eta konbentziozkoak ez diren beste adierazpen grafiko batzuk) adierazteko edukiak eta prozedurak lantzen dira. Musika interpretatzeko eta sortzeko erabiltzen diren musika-hizkuntzako edukiez gainera, entzutearen arloan ere pentsaera logiko eta espazialetan oinarrituta egiten dira analisiak, arrazonamenduak eta gogoetak, batez ere gai hauek lantzean: frekuentzien eta hotsen altueraren arteko erlazioak, interbaloen arteko erlazioak, moduen eta eskalen bidezko hotsen antolamendua, egitura musikalak eta eskalen graduen eginkizunak, hotsak sistema modal, tonal eta atonalen arabera elkartzea, hotsen plano eta proportzioak, tinbreak eta sonoritateen antolaketa, erritmoa eta neurri erritmikoak, neurria, konpasa eta hotsaren iraupena. Horrela, gure ikasgaiak adimenaren prozesu jakin batzuk gauzatzeko trebetasunak lantzen laguntzen du, hala nola, alderaketa, sailkapena, analisia, indukzioa eta dedukzioa.

Hizkuntza bidezko komunikazio-gaitasuna

Musikak gaitasun hau ere sendotzen du, komunikazio-trukeak aberasten eta musika-lexiko berezi batez jabetzen eta erabiltzen laguntzen duten gaitasunak garatzen dituelako. Orobat, ikasgai honek errealitatea adierazteko eta interpretatzeko, ezaguera eraikitzeko eta pentsamendua antolatzeko tresna gisa ere balio du.

Hizkuntzak musikaz elikatzen dira fonetikari, intonazioari, azentuei, ahoskerari eta beste alderdi batzuei lotutako alorretan. Bestalde, hizkuntzak bezala, melodia ere hots-zelulatan oinarritutako antolaketa sintaktikoetan egituratzen da (esaldietan, esaldi erdietan eta ataletan, esate baterako). Ez hori bakarrik, musika-lanek denbora daukate, eta musikaren solasa hitzezko komunikazioan erabiltzen diren antzeko eginkizun formalen bidez antolatzen da: sarrera, azalpena, garapena, laburbiltzea eta ondorioa, besteak beste.

Ahotsaren eta kantuaren bidez adieraziz, musikak ahozko hizkuntza barneratzen du, eta barneratze horren aberastasuna aintzat hartzen du. Ahotsetarako musika mota askotakoa da, garai guztietan zehar sortuz eta garatuz joan direnak, eta hainbat hizkuntzetako testuak erabiltzen ditu. Horrela, ahotsezko generoa aztertu eta praktikatzean musikaren eta testuaren arteko harremanei begiratzen zaie, hainbat alorretan: testuaren nolakotasuna, generoa, zentzua, forma, musika-lanean duen eginkizuna, sonoritatea eta musikarekin bat egin dezan jaso duen tratamendua (besteak beste polifonia, melismak, bokalizazioak, silaba-jokoak, apaindurak). Era beran, testuaren eta  instrumentalizazioaren arteko harremanari dagokionez, bata eta bestearen arteko orekak, desorekak  eta eraginak aztertzen dira.

Informazioa prozesatzeko gaitasuna eta gaitasun digitala

Musikaren ikasgaian auto-ikaskuntza, komunikazioa, adierazpena eta sorkuntza lantzeko egiten diren jardueretan informazioaren eta komunikazioaren teknologiak erabiltzean, oinarrizko gaitasun hauek biak indartzen dira. Asko dira teknologiaren erabilpenak: grabaketa-teknikak, sekuentziaketa-programak eta horiek ematen dituzten hotsen antzemate-, edizio-, manipulazio- eta adierazpen grafikoak egiteko aukerak, ordenagailuaren bidez partiturak egitea, soinuak hainbat formatutan lantzea, entzumena lantzeko programak, laguntza instrumentalak sortzea eta multimedia-ekoizpenak sortzea, besteak beste. Jarduera hauek guztiek egoera interaktibo eta sortzaile asko ahalbidetzen dituzte musikaren ikaskuntzaren eta irakaskuntzaren prozesuetan.

Oinarrizko gaitasun hau sendotzeko beste modu bat Interneten eta ikus-entzunezko beste baliabide batzuen bitartez informazioa bilatu, lortu, aukeratu eta lantzeko jarduerak dira, bai eta baliabide horiek asmatutako musikak edota musikari buruzko ezaguerak adierazi, banatu eta argitaratzeko erabiltzea.

Gizarte- eta hiritartasun-gaitasuna

Musika banaka nahiz taldeka adierazteko eta komunikatzeko tresna baliogarria da. Oro har, bakarka praktikatu badaiteke ere, musika taldean egiten da, batak bestearen ondoan musika gozatuz eta elkarrekin biziz. Hortaz, musikaren bidez, elkarrekin abestuz, taldean joz edo elkarrekin dantza eginez, talde-sentipena eta talde bateko izatearen sentipena indartzen dira. Halaber, musika egitetik abiatuta, taldean ekiteko gaitasuna akuilatzen da, eta oinarrizko gaitasun honi lotutako alor askori buruz ikasteko eta gogoeta egiteko aukera sortzen da: taldearen eta norbanakoaren arteko harremanei buruz, aldiberekotasunak eta bakoitzaren erritmoak ematen dituen aukeren arteko harremanei buruz eta talde-lanari buruz eta koordinatzeko moduei buruz, besteak beste. Azken finean, musika taldean bizitzeak norbere ideiak adierazteko aukera ez ezik besteenak aintzat hartzeko eta norberarenak partaideenekin batzekoa ematen du, alegia, besteekin harremanetan jartzeko gaitasunak garatzen ditu, talde-lanaren fruitua izango den emaitza lortzeko ahaleginetan.

Kultura humanistikoaren eta artistikoaren gaineko gaitasuna

Musikaren ikasgaiak zuzenean laguntzen du gaitasun hau lortzen, gaitasuna osatzen duten alderdi guztietan. Izan ere, kultura- eta musika-adierazpenak estimatzeko, ulertzeko eta kritikoki balioesteko gaitasuna sustatzen du, baita beste kultura, garai eta estilo batzuetako musiken berri izaten ere. Hori dela eta, jarrera ireki eta begirunetsuak bultzatu ditzake, eta dena delako musika-ekintzen aurrean funsdun iritziak egiteko osagaiak eman, beste arte-hizkuntza batzuekin eta musika-lanari dagokion egoera sozial eta historikoarekin loturak ezarriz.

Gizartean bizi gara, ezaugarri bereziak dituen herri batean, eta antzekotasunak izan arren, herri edo kultura bakoitzak adierazteko modu bereziak ditu. Horretan datza, azken buruan, gizarte eta herri baten aberastasuna: kultura orok, bere nortasunari eutsiz, bertan bizi den komunitatearen bizitza oinarri horren gainean eraikitzea, beste kultura batzuen ekarpenetara itxi gabe. Ikasgai honek musika-mota askorekin (bai iraganekoak bai gaur egungoak) kontaktuan egoteko ematen duen aukera onuragarria da, hortaz; batetik, beste kultura batzuk eta kultura horiek gizadiaren aurrerapenari egiten dioten ekarpena ulertzeko, eta, bestetik, beste gizarteen eta norberarenaren ezaugarriak zein diren jakiteko.

Gainera, ikasgaiaren alderdi ekoizlean (batez ere musika interpretatzeari, inprobisatzeari eta konposatzeari lotutako edukietan), non eta adierazpenak eginkizun garrantzitsua duen, ideiak, bizipenak eta sentimenduak bakarka nahiz taldeka modu sortzailean adierazteko gaitasunak sustatzen dira, eta horrek, aldi berean, irudimena eta sormena kitzikatzen ditu. Azkenik, musikaren ekintza hobeto ulertzeak musika gozamen- eta aberastasun- iturritzat jotzea eragiten du.

Autonomiarako eta ekimen pertsonalerako gaitasuna

Ikasgai honek gaitasun hau garatzen laguntzen du, musikaren interpretazioa, sortzea eta egitasmoen plangintza eta kudeaketa landuz. Musika ekinez eta eginez gauzatzen baita. Jarduera jarraitua da. Pentsatzea, kritikatzea, balioestea, erabakiak hartzea, entzutea, ikustea, besteena aintzat hartzea, ikastea, sortzea, antolatzea. Abestea, abesti bat entzutea, musika-tresna bat jotzea, dantzatzea… horiek guztiak ez dira ekintza pasiboak, ezta imitazio hutsez egin daitezkeenak, interpretazioa eta sormena eskatzen dutenak baizik. Izan ere, imitatzen saiatzeak berak eta interpretazioak berregitea eta birsortzea eskatzen dute, ezin baita kopia soil bat egin; aitzitik, horretan ari denak bere dantza eta bere musika sortu behar ditu.

Bestalde, ahots- eta instrumentu-taldeetan parte hartzea eta musika konposatzea aurretiazko plangintza eta erabaki-hartzea eskatzen duten jardueren adibide argiak dira, desiratutako emaitza erdietsi nahi izanez gero. Jarduera horiek gaitasun eta trebetasun asko garatzen dituzte, hala nola enpatia, hobetzeko nahia, autokritika eta auto-estimua, baita beste gaitasun sozial batzuk ere, elkarlanean, malgutasunez, sormenaz baliatuz, konfiantzaz, arduraz eta zentzu kritikoaz lan egin ahal izateko. Horiek guztiak funtsezko alderdiak dira oinarrizko gaitasun hau garatu eta lortzeko.

4.2. Oinarrizko gaitasunen trataera Crescendon

a) Zientziaren, teknologiaren eta osasunaren kulturen gaineko gaitasuna: mundu fisikoan ekiteko gaitasuna da, bai bere alderdi naturaletan bai giza ekintzak sortutakoetan, fenomeno horiek ulertu, aurreikusi eta hobetzeko eta bizi-baldintzak zaintzeko.

Gehiegizko zarata, hots-kutsadura eta musikaren bereizkuntzarik gabeko erabilpenak identifikatzean eta ikasleak horiei buruz gogoeta egitera eta ohitura osasungarriak hartzera bultzatzean datza musikak ingurumenaren kalitatea hobetzeko egiten duen ekarpena. Gainera, ahotsaren eta arnasa-aparatuaren erabilera zuzenak lantzen dira, ez bakarrik musika-emaitza onak lortzeko helburuarekin, baita osasun-arazoei neurriak hartzeko ere.

Crescendo metodoak, zehazki, beste alderdi askotatik laguntzen du oinarrizko gaitasun honen garapena. Alde batetik, ikasleengan hotsaren aurreko sentsibilizazioa, hots-kutsaduraren eta egungo munduaren hipersonorizazioaren kontra lerratzera eta mikro-hotsak aintzat hartzera bultzatuz. Izan ere, bereizketarik eta baldintzarik gabeko zarata eta gaur egungo hots-kutsadura arbuiatzea sustatzen da eskoletan, ikasleak isiltasuna estimatzera eta naturako hotsen edertasuna aurkitzera bultzatuz. Ingurumenari lotuta, naturak bere tokia du ikasgaian, bai abesti eta melodia askotako protagonista gisa, bai eta zenbait egile garrantzitsuren inspirazio-iturri gisa, zeinak txorien, landareen, urteko sasoien, itsasoaren eta errekaren soinuak imitatzen saiatu baitira. Halaber, inguruko komunitateko musika-adierazpenak ere aintzat hartzen dira (abestiak, dantzak, erakusketak eta jaiak, esate baterako). Beste alde batetik, Crescendo metodoarekin ikasleek egunero erabiltzen eta zakarrera botatzen dituzten objektuen balio estetikoa eta musikala aurkituko dute (ikasleen beren instrumentuak eraikitzean, adibidez) eta, horrela, sormena aurkeztuko zaie kontsumismo hutsaren ordain gisa.

Azkenik, esan behar da arte- eta musika-jarduerak nerabearen adimen-osasunarentzat mesedegarriak direla, bakarkako zein taldeko sormen-lanetan (abestiak, dantzak, jolasak edo musika-tresnak jotzea, esate baterako) atsegina hartzen baitute.

b) Ikasten ikasteko gaitasuna: ikaskuntzaren munduan sartzen eta denborak aurrera egin ahala norbere kabuz ikasten jarraitzeko gai izaten laguntzen du.

Musikak ikasten ikasteko gaitasuna garatzen laguntzen du, esan bezala, ikasketa autonomo eta bideraturako funtsezkoak diren gaitasun eta trebetasunak indartzen dituelako, hala nola, arreta, kontzentrazioa eta memoria. Aldi berean, ordenaren eta analisiaren zentzuak ere garatzen ditu, alde batetik, obra bat ondo ezagutu, identifikatu, elementuak bereizten jakin eta «barneratu» ahal izateko obra hori behin eta berriro entzun behar delako, eta, bestetik, musika interpretatzeko eta entzumena lantzeko jarduera guztiek ikasleak beren gaitasunen jakitun izatera, ikasketa-estrategia bat baino gehiago erabiltzera eta barne-prozesuen kontrol eraginkorra izatera behartzen dituelako. Gainera, ekintza horietan guztietan iraupen luzeko motibazioa beharrezkoa da, norbere kasa ikasitakoaren arrakastan konfiantza izatetik abiatuta proposaturiko helburuetara heltzeko.

Crescendo metodoak, auto-ikasketa eta auto-motibazioa bultzatuz egiten dio mesede, bereziki, gaitasun honen garapenari. Izan ere, musika interpretatzeak abestea, jotzea, ikustea eta egitea esan nahi du, eta horrek entzutearen eta motrizitatearen artean berehalako feedbacka eragiten du, ikusizkoaren laguntza handia ahaztu gabe. Hori gutxi balitz, musika ikasteak arreta, kontzentrazioa eta memoria (espaziala eta musikala) lantzen ditu.

Bestalde, ikasleei beren interpretazioak grabatzea proposatzen zaie, eta horrela kritikaren zentzua eta ondo egindako lanaren eskakizuna garatzen dira, bai norberarena bai besteena. Azkenik, edukiak modu argian sekuentziaturik aurkezten dira, edukien jabekuntzan hutsunerik egon ez dadin, eta hainbat ikaste-teknika proposatzen dira: irakurketa ulerkorra, azpimarratzea, eskemak eta ahozko aurkezpenak, beste batzuen artean.

c) Matematika-gaitasuna: zenbakiak eta horien arteko oinarrizko eragiketak, ikurrak, eta adierazpide eta arrazonamendu matematikoak erabiltzeko gaitasuna da.

Crescendo-k modu bat baino gehiagotan laguntzen du matematika-gaitasuna garatzen, musika estuki lotuta baitago matematikarekin. Lehenik eta behin, proposatzen dituen lanetan matematikako elementuak erabiltzen dira: hotsen indarra, balioak edo figurak, azentuak, konpasaren denborak, soinuen arteko distantzia edo interbaloa, eskalak, eskaletako graduak, tonuak eta tonuerdiak, etab. Bigarren, musikaren lehengaia ere lantzen da (konplexutasun-maila ezberdinetan, ikasmaila zein den), alegia, hotsa eta bere parametro fisikoak.

d) Hizkuntza bidezko komunikazio-gaitasuna: hizkuntza tresna gisa erabiltzeari dagokiona, bai ahozko zein idatzizko komunikaziorako tresna gisa, bai ikasteko eta jokaerak eta sentipenak kontrolatzeko tresna gisa.

Beste arlo batzuek bezala, musikak ere hizkuntza bidezko komunikazio-gaitasunaz jabetzen laguntzen du; batetik, komunikazio-trukeak aberasten dituelako, eta, bestetik, eskoletan musikaren arloko lexikoa ikasi eta erabiltzen delako. Horrez gainera, ahozko eta musikazko hizkuntzak integratzen laguntzen du, bai eta bat-egite horrek sortarazten duen aberastasuna aintzat hartzen.

Crescendo proiektuak, bereziki, hainbat modutara lantzen du oinarrizko gaitasun hau. Alde batetik, hitzen erabileraren bidez, hitzek musikaren bi osagai barneratzen baititu: metrika (erritmoari lotzen zaiona) eta fonetika (melodiari lotzen zaiona). Kantua ez da hizketaren jarraipena besterik, hots, kantuaren eta testuaren arteko lotura oso estua da. Beste alde batetik, kantua komunikazio-ekintza bat da, eta historian zehar herriak hainbat motatako adierazpideak asmatu ditu (hala nola, koplak, errepikak, abestiak, asmakizunak, aho-korapiloak eta zori-jolasak) ideiak, sentimenduak eta gertaerak adierazteko.

Zalantzarik gabe, hizkuntza-gaitasuna zuzenki lotuta dago musika-heziketarekin, eta mota askotako prozeduren bitartez garatzen da: neurtitz herrikoiak, asmakizunak, abestiak, atsotitzak, kontatzeko jolasak, zori-jolasak, biribilki-jolasak, narrazioak, instrumentuekin edo perkusioekin lagundutako testuak eta hainbat eratara (ahotsarekin edo gorputzarekin zein instrumentuekin perkusioak eginez) gauzatu daitezkeen ostinato erritmiko eta errepikakorrak, besteak beste. Abestiek asko laguntzen dute hizkuntzaren garapena (hiztegia zabaltzen, adierazkortasuna eta intonazioa hobetzen, artikulazioa eta ahoskera zuzenak lortzen), kontzeptuak finkatzeko tresna ezin hobea dira, eta, laburbilduz, hizkuntzaren garapenari mesede egiten diote, bai ulermenaren alderdiari bai adierazpenari dagokionez.

Bestalde, erritmo-adierazpena garatzeak irakurketa- eta idazketa-mailako hizkuntza-arazoak (dislexiak, disgrafiak eta dislaliak, adibidez) hobetzen lagundu dezake.

Azkenik, esan behar da musika-heziketa hizkuntza-inteligentziari ere lagungarri zaiola, ikurrak interpretatzean oinarritzen delako, eta hiztegi berezi bat ikastea eskatzen duelako.

e) Informazioa prozesatzeko gaitasuna eta gaitasun digitala: informazioa bilatu, lortu, prozesatu eta helarazteko, eta informazioa jakintza bihurtzeko gaitasuna da.

Musikak zuzenean laguntzen ditu informazioa prozesatzeko gaitasunaren eta gaitasun digitalaren garapena. Musikaren arloan baliabide teknologikoak erabiltzean, ikasleek musikadun ikus-entzunezko eta multimedia mezuak sortzeko beharrezkoak diren musikaren hardware eta softwarei, soinu digitalaren formatuei, eta soinuak grabatu eta manipulatzeko teknikei buruzko oinarrizko erabilera eta ezaguerak eskuratzen dituzte. Baliabide teknologikoak erabiltzeak, orobat, baliabide horiek gazteen auto-ikasketa prozesuetarako tresna eta aisialdiko jardueren parte bihurtzea eragin dezake.

Gainera, musika lortzeko informazioaren trataerari buruzko jakintzak beharrezkoak dira. Hala ere, ikasgaiak musika-produktuen erabilerari eta horiek banaketarekin eta egile-eskubideekin dituzten harremanei arreta berezia ematen die.

Crescendo metodoak modu bat baino gehiagotan laguntzen du oinarrizko gaitasun honen garapena. Lehenik, informatikak musikaren alorrean dituen erabilerak aurkezten ditu, besteak beste: musika entzun eta kopiatzea, gordetzea, informazioa bilatzea eta konposatzea. Bigarrenik, musika grabatu eta entzuteko gaur egun dauden eta historian izan diren bideen berri ematen da. Hirugarren, baliabide elektroniko eta digitalen bitartez egiten den musikaren hedapena lantzen da. Eta, azkenik, musika «ontziratuak» eta baliabide teknologikoek estilo guztietako musikaren sorkuntzan eta hedapenean, eta musika komertzialean izan duten eragina aztertuko dute, modu kritikoan.

f) Gizarte- eta hiritartasun-gaitasuna: gizartean bizitzen, eta bizi garen munduko gizarte-errealitatea eta hiritartasun demokratikoa gauzatzen laguntzen du.

Musikak badu zeresanik gizarte- eta hiritartasun-gaitasunean ere. Izan ere, era askotako musika-jardueretan parte hartzean, taldeko interpretazioarekin eta sorkuntzarekin loturikoetan batez ere, talde-lana egin behar da, eta horrek besteekin harremanak izateko gaitasunak lortzen laguntzen du. Taldeko musika-bizipenak izatea nork bere ideiak adierazteko aukera ez ezik, besteenak aintzat hartzeko eta norbere ekintzak taldekideekin bateratzeko aukera ematen du, emaitza bat lortzeko erantzukizuna hartuz.

Bestalde, musika-sorta zabal baten berri izateak, bai iraganekoa eta bai gaur egunekoa, onuragarria da, batetik, beste kultura batzuk eta kultura horiek gizadiaren aurrerapenari egin dioten ekarpena ulertzeko, eta, bestetik, besteak eta bizi gaituen gizartearen ezaugarriak aintzat hartzeko.

Crescendo metodoak hainbat bide erabiltzen ditu gaitasun hau garatzeko. Lehenik, erreferentziako giza talde batzuen parte izatearen eta talde horrekin identifikatzearen zentzua sustatzen du, eta horrek elkarbizitzarako arau batzuk errespetatzea esan nahi du. Bigarren, sexuen arteko bereizkeriarik ez izatea eta gizonen eta emakumeen arteko berdintasuna bultzatzen ditu, batetik, taldeetan neskak eta mutilak bilduz eta, bestetik, musika-lanak entzuteko orduan beren horretan gozatu eta aztertuz, egilea emakumea ala gizona den alde batera utzita. Abestean emakumeen ahotsak eta gizonenak aurkezten dira, eta abestea bultzatzen da, koru-kantuaren eta ahotsen aldaketaren onarpenaren mesedetan. Proposatutako jarduerek berdin motibatzen dituzte mutilak eta neskak, nahiz eta gustu eta ikasketa-estilo oso desberdinak dituzten. Laburbilduz, musikako jardueretan ez da inolako bereizkeriarik egiten ez eta gizon eta emakumeen arteko gizarte-estereotiporik eratzen.

Orobat, Musikaren arloak oinarrizko balio hauek ere garatzen ditu: tolerantzia, besteekiko eta norberarekiko begirunea, bestearen onarpena eta estimua, elkarrizketaren zentzua, ideien alderatzea, betebehar komunetan elkarlanean aritzea, gatazken konpontze harmoniko eta baketzailea eta bortizkeria-egoera orori arbuioa. Eta Crescendo metodologiak jarrera hauek irakasten eta onesten ditu: taldean lotsarik gabe baina begirunez ekitea; antzerki- edo musika-ikuskizunetan jarraitu beharreko ohiko jokaera-arauak zein diren ikastea eta horiek errespetatzea; eta beste herri, eskualde, talde eta egileen (adina edota ezintasun fisikoak gora behera) musika- eta arte-adierazpenetara irekita egotea.

Laburbilduz, Musika ikasgaiak aniztasuna aintzat hartzen du, lan egiteko ohiko modutzat elkarrizketa eta negoziazioa proposatzen ditu, eta kultura-ondareari begirunea dio. Musika pertsonak batzen dituen eta komunitatean bizitzen irakasten duen hizkuntza unibertsala da.

g) Kultura humanistikoaren eta artistikoaren gaineko gaitasuna: kultura-eta arte adierazpenak estimatu, ulertu eta kritikoki epaitzeko gaitasuna da, adierazpen horiek gozagarri eta aberasgarritzat eta guztion ondaretzat jotze aldera.

Musika ikasgaiak zuzenean laguntzen du kultura humanistikoaren eta artistikoaren gaitasunaz jabetzen, gaitasuna osatzen duten alderdi guztietan. Izan ere, kultura-eta arte adierazpenak estimatu, ulertu eta kritikoki epaitzeko ahalmena lantzen du, beste kultura, garai eta estilo batzuetako musiken berri eman eta horiekin hautemate- eta adierazpen-jarduerak eginez. Horrek jarrera ireki eta begirunetsuak indartzen eta musika-adierazpenei buruzko funsdun epaiak formulatzeko osagaiak ematen ditu, beste arte-hizkuntza batzuekin eta lanak kokatzen diren testuinguru sozial eta historiakoekin loturak ezarriz.

Ikasgai honen orientazioan adierazkortasunak eginkizun garrantzitsua du, eta horrek ideiak, bizipenak edo sentimenduak modu sortzailean adierazteko trebetasunak lortzea bultzatzen du, batez ere bakarkako nahiz taldeko interpretazioarekin, inprobisazioarekin eta konposaketarekin lotutako edukien bidez. Aldi berean, eduki horiek irudimena eta sormena kitzikatzen dute. Bestalde, musikaren ekintza hobeto ulertzeak musika gozamen- eta aberastasun-iturritzat jotzera eramaten ditu ikasleak.

Crescendo metodoan oinarrizko gaitasun honen garapena lehentasuna da. Horregatik, musika-adierazpena lantzen da, zenbait zailtasun-mailako musikak ahotsez, musika-tresnaz edo gorputzez interpretatuz. Jarduerak mota askotakoak dira: inprobisazio, bakarkako adierazpena, musika-hizkuntza ikastea eta azken hau eginkizun zehatzetarako erabiltzea, baten batzuk aipatzeko. Gainera, hotsen eta garai zein estilo askotako musika-lanen entzumena garatzen da, entzumenaren alderdiak aintzat hartzen saiatuz (zentzumenenaren eta musikaren alderdiak edo alderdi deskribatzailea, adibidez).

Musika adierazteko zein hautemateko orduan, arte-lana gozatzea eta aztertzea sustatzen da eskoletan. Horrela, artearen munduak kontsumo-bideetan eta gizarte-hedabideetan duen presentziari ere zentzu kritikoaren eta balioespenaren mugak ezartzen zaizkio, egunero pairatzen duten kalitate eskaseko soinu-inbasioaren aurrean nerabeak babesteko, eta musika-eskaintza guztiaren aurrean aukeraketa aske eta selektiboa bultzatzeko. Azken finean, musika-mota bakoitzaren eginkizunaren berri eman eta merezi duten balioa ematen irakatsi nahi zaie.

Azkenik, sormenaren eta jatortasunaren garapenari dagokionez, musikak aukera asko ematen dizkio nerabeari pentsamendu konbergentea eta dibergentea garatzeko, eta adierazteko tresna erabilgarria da, ez bakarrik  soinu-bidezkoa, baita hitz-, gorputz- eta emozio-bidezkoa ere.

h) Autonomiarako eta ekimen pertsonalerako gaitasuna: norbere irizpideekin hautatu ahal izateko ahalmenari, hautatutakoa aurrera eramateko beharrezkoak diren ekimenak gauzatu alal izateari, eta maila pertsonalean zein gizartean hautuaren ardura hartzeko gaitasunari dagokio.

Aurrez aipaturiko talde-lana eta proiektuen plangintza eta kudeaketa landuz, Crescendo metodoak oinarrizko gaitasun honen garapena bultzatzen du. Izan ere, interpretazioa eta konposaketa, desiratutako emaitzak lortu nahi badira, aurretiazko plangintza eta erabakien hartzea eskatzen duten jardueren adibide argiak baitira. Bestalde, bereziki musikaren interpretazioarekin lotutako jardueretan, jarraikitasuna, erantzukizuna, autokritika eta auto-estimua lantzen dira, eta izaeraren alderdi horiek gaitasun honen jabekuntzan giltzarri dira.

Espezifikoki, musika entzun eta sortuz ere garatzen da gaitasun hau Crescendo metodoarekin. Musikak sentipenak sortarazteko duen boterea nabarmena da, eta gazteak, gainera, nagusiak besteko gai dira, edo are gehiago, musikaren sentimenduzko zentzua ulertzeko. Crescendoren abiapuntuak norbere gorputzaren ahalbideak zein diren aurkitzea eta musika barneratzea dira. Halaber, auto-kontrola (gorputzaren jarrera kontrolatuz), arnasaren kontrola, erlaxamendua eta dantza lantzen dira. Horrela, proposatzen diren jarduerek sentimenduen eta ezagutzaren alderdiak eta nork bere burua «entzuteko» gaitasuna batzen dituzte. Bestalde, eskoletan ikaskideen arteko komunikazio enpatikoa sustatzen da, musikaren bidez. Hori dela eta, gizarte-gaitasunen ikaskuntzari dagokionez, musikaren heziketak eginkizun garrantzitsua du, musika entzutea (hautematea) eta musikaz adieraztea (interpretazioa) lantzen baitira. Ingurukoekin harremanak izateko premiazkoa den trebetasuna entzutea, arreta jartzea eta bestearekin bat egiteko ahaleginak egitea da. Horregatik, ahozko komunikazioan lehentasunez landu beharreko alderdietako bat intentsitatea da (soinuaren parametro gisa ulertuta), adibidez.

Dena dela, oinarrizko gaitasunak ez dira banaka-banaka lantzen, bata bestearekin lotuta baizik, gure metodoak ikasketa formalak eta informalak eta curriculumeko ikasgaiei edo arloei dagozkienak bateratu nahi baititu. Horrela, Crescendoko unitate bakoitzean unitate horri ondoen dagozkion gaitasunak lantzen dira, programazioan zehaztu gisa.

5. Crescendo eskola-gaiak

Hona hemen Derrigorrezko Bigarren Hezkuntzarako Musikako metodo hau osatzen duten eskola-gaiak, batasun bat eratzen duten arren, batera nahiz banaka erabil daitezkeenak.

Ikaslearentzako eskola-gaiak

· Ikaslearen liburua.

· Ariketa-kaiera.

· CD-ROMa.

Irakaslearentzako eskola-gaiak

· Irakaslearen maletatxoa.

· In Crescendo kutxa.

a) Ikaslearentzako eskola-gaiak

Ikaslearen liburua

Unitate-hasierako orrialde bikoitzean gai nagusia aurkezten da, motibazio jakin batetik abiatuta, eta unitatean zehar landuko diren gaien eta garatu nahi diren gaitasunen berri ematen da.

Proposatzen diren jarduerak askotarikoak dira eta eduki-multzoak adieraztera eta ulertzera bideratuta daude. Ikaste-sekuentzia logikoaren arabera antolatuta daude unitateetan, baina irakasleak beste alderdi batzuk kontuan izan behar ditu (taldearen maila eta motibazioa, egun  berean kantu- eta instrumentu- eta/edo mugimendu-jarduerak egitea), eta ordena lerro-lerro jarraitu ordez, antolaketa malgutu.

Unitateetako azken orria auto-ebaluazioarena da («Jarri nota zure buruari»), eta aniztasuna kontuan hartzen du, hobeen doazen ikasleak aintzat hartuz («Ikertzeko eta sakontzeko jarduerak»).

Argitasunaren mesedetan, jarduerek ikur bat daramate, ikaslek garatu beharreko prozedura zein den jakin dezaten.

Ariketa-kaiera

Material osagarria da, eta baliotsua, zer esanik ez, ikaslearen liburuan ikasi dena praktikan jartzeko. Kaiera erabilera pertsonal eta bakarrerakoa da eta, hortaz, ikasleek bertan egingo dituzte jarduerak, zuzenean. Ikasturterako proposatutako bederatzi unitateak lantzen ditu, eta azken unitate batean ebaluazio orokorra egiten da.

Ikasleak bere kabuz erabili dezake, edo material osagarri gisa. Ikasten ikastea bultzatzeko pentsatuta dago bereziki, eta jarduerak, unitateen barruan, hiru multzotan banatzen baitira («Gogoan izan», «Ikasi» eta «Gehiago jakiteko»).

Kaieraren oinarri metodologikoa ikaskuntza esanguratsua da, kontzeptuez eta, batez ere, prozedurez eta jarrerez jabetzeko jardueretan oinarritzen dena. Auto-ikaskuntza eta bilaketa bultzatzen dira, edukiak espiralean, modu errepikakorrean eta gogoetazkoan aurkeztuz. Ikaskuntza eraginkorra izan dadin, jarduerak unitateak bukatutakoan zuzendu behar dira, irakaslerekin, bakarka edo taldean.

Gida didaktikoan jarduerak unitatearen garapeneko zein unetan egin behar diren proposatzen den arren, gogoratu dezagun, beste behin, irakaslearen irizpidea dela garrantzitsuena material hauek erabiltzean.

CD-ROMa

Ariketa-kaiera CD-ROM batez lagunduta dator. CD-ROMa multimedia-baliabideen konbinazio bat da, ikusizko eta entzutezko informazioa bateratzen duena, eta eduki jakin batzuk modu ludiko eta interaktiboan ikastea errazten duena. Eskola-gai hau oso erabilgarria da, gainera, aniztasunaren arretarako.

CD-ROMak ikaslearen liburuan agertzen diren musika-lanetako batzuk jasotzen ditu, ikasleak bere etxean nahi beste aldiz  entzun ahal izateko. Horrela, CD-ROM honen bidez ikasleek beste modu batean eskuragaitzak izango liratekeen estilo askotako musika-lanak entzun ahalko dituzte.

b) Irakaslearentzako eskola-gaiak

Irakaslearen maletatxoa

Maletatxoan eskola-gai hauek aurki daitezke:

Gida didaktikoa

Lehen zatiak ikasgaiari eta Bigarren Hezkuntzako ikasleari buruzko sarrera orokor bat, proiektuaren egitura, metodologia, oinarrizko gaitasunen trataera, aniztasunaren trataera, musika-ikasgelako eskola-gaien eta baliabideen azalpena, ebaluazioa eta bibliografia hartzen ditu.

Bigarren zatiak, berriz, hiruhileko bakoitzean landu beharreko unitate didaktikoak garatzeko gida bat dakar. Gida horretan ikaslearen liburuan ageri diren jardueren deskribapenak ematen dira, eta beste jarduera-sorta bat aurkezten da, zailtasun-maila txikienetik handienera antolatutakoa, baita sakontzeko jarduera berezi batzuk ere, horrelakoak behar izan ditzaketen ikasle edo/eta taldeentzat. Jarduera bakoitzari zenbat denbora eman erabakiko duena irakaslea izango da.

Gidaren bukaeran oso erabilgarriak izango diren zenbait eranskin gehitu dira: ikaslearen liburuan proposatutako entzunaldietako batzuen partiturak eta ikasleen jakintzak neurtzeko baliogarriak diren ebaluazio fotokopiagarriak. Ebaluazio-ariketak frogen edo azterketen ereduak dira, izan ere, metodoak lau azterketa proposatzen ditu (bi modalitatetan, A eta B): hiruhileko bakoitzean bat, eta ikasturte-bukaeran beste bat.

Azkenik, irakasleak gida honetan aurkituko ditu metodoa osatzen duten kaier guztietako ariketen ebazpenak: ariketa-kaierekoak, aniztasunaren arretarako kaierekoak, ikaslearen liburuko auto-ebaluaziorako orrienak eta hiruhilekoan behingo azterketenak.

Gida bederatzi unitate didaktikotan banatuta dago. Hauek dira unitateen atalak:

· Unitate didaktikoaren sarrera: ardatz tematikoa edo motibazioa eta unitatearen aurkezpena.

· Unitatearen helburu didaktiko zehatzak edo garatu nahi dituen gaitasunak.

· Edukiak: askotarikotasunaren hatsarrea jarraituz, unitateek multzo guztietako edukiak lantzen dituzte, eta musika-entzumenerako eta ahots-, instrumentu- zein gorputz-adierazpenerako jarduerak egiten dira.

· Unitate jakin bakoitzeko oinarrizko gaitasunak eta ebaluazio-irizpideak.

· Unitatearen garapena, eta ikasleentzako materialetan (ikaslearen liburua eta ariketa-kaiera) proposaturiko jarduera guztien azalpen didaktikoa. Jarraian, jarduera horiek gauzatzeko beharrezkoak diren ohar didaktikoak eta partiturak ematen dira, bai eta beharrezko hornidura berezien zerrenda. Atal honetan ageri dira, halaber, ikasleen liburuan proposatutako jarduerak, gauzatze-ordenan antolatuta, eta sakontzeko jarduerak. Dena dela, irakasleak bere ahalbideen, ikasle-taldearen ezaugarrien eta ikasleen arteko ezberdintasunen arabera (laburbilduz, bere irizmenaren arabera), emandako ordena alda dezake, baita jarduerak gehitu eta kendu ere. Proposamen horietatik abiatuta, irakasleek egoki irizten dien sakontze-jarduerak aginduko dizkie trebetasun-maila altuagoko ikasleei edo, jarduera osagarriak proposatuko, zailtasunak dituztenei. «Ikertzeko eta sakontzeko jarduerak» sailean hainbat galdera eta ariketa jaso ditugu, unitatearen garapenaren arabera antolatuta. Sail honetako jarduera batzuk birpasarako dira, beste batzuk, aldiz, ikertzeko eta sakontzeko. Ikasleek beren ikaskuntza-mailaren arabera egokiak diren horiek egingo dituzte bakarrik.

Aniztasunaren arretarako kaiera

Aniztasunaren arretarako kaiera erabilera bakarrerako kaier fotokopiagarria da, heziketa-premia bereziak edota curriculumarekiko desoreka duten ikasleei zuzentzen zaiona.

Musika-hiztegia

Musikako terminoei eta kontzeptuei buruzko informazioa zabaltzen du.

Audio CD hirukoitza

Ematen dugun audio-gaia oso aberatsa da, proposatutako jarduera guztietarako beharrezkoak diren grabaketa guztiak jasotzen baititu. Horrela, irakasleak eskolak emateko material baliotsua izango du eskura. Grabaketak liburuko agerpen-ordenan antolatuta daude, eta era askotakoak dira:

· Abestiak eta pieza instrumentalak, txirulekin eta Orff instrumentuekin interpretatuak, irakasleak eta ikasleek eredu eta erreferentziatzat hartu ditzaten.

· Abestien eta pieza instrumentalen oinarri musikalak edo laguntzak.

· Musika-entzunaldiak. Obra gehienak osorik ageri badira ere, batzuetan, irizpide didaktiko baten arabera, landutako eduki eta jarduerei lotutako zatiak aukeratu dira bakarrik.

· Bai abestiek bai dantzetarako eta entzunaldietarako musikek sorta irekia osatzen dute, musika klasikoaz gainera, folk musika herrikoiaz, gaur egungo musika ezagunaz edo urbanoaz ere hornitu duguna.

In Crescendo kutxa

Orain arte aipatutako eskola-gaiei gure metodoak In Crescendo kutxa gehitzen die. Kutxa horretan irakasleak material hauek aurkituko ditu:

Kaier fotokopiagarriak

· Musika-hizkuntza: Musikaren irakurketa garatzeko hainbat jarduera jasotzen ditu, erritmoa, melodia, eta melodia eta erritmoa biak batera lantzen dituztenak. Jarduerak zailtasun-mailaren arabera antolatuta daude.

· Pieza instrumentalak: ikaslearen liburuan aurkeztutakoak baino zailtasun-maila handiago edo txikiagoko piezak proposatzen ditu, taldean edo bakarka musika-tresna bidezko adierazpena sendotzeko.

Musika-txartelak

Hogeita hamaika musika-txartel daude, bi aldeetatik idatziak. Guztira hirurogei eta bi musika-irudi ageri dituzte, erdiak musika-tresnak (haria, haizea, perkusioa eta elektronikoak), eta beste erdiak musika-hizkuntzako elementu grafikoak (figurak, notak eta interpretazio-ñabardurak). Txartelok erabiltzeak instrumentuen izenak eta musika-zeinuak buruz ikasten eta ikasitakoa finkatzen laguntzen du.

Horma-irudiak (audio CD batez eta eranskailuez lagunduta) eta musikogramak.

Lau horma-irudi ematen ditugu:

· Hari-instrumentuak

· Haize-instrumentuak

· Perkusio-instrumentuak

· Orkestra sinfonikoa

Lehen hiru posterrak lantzeko, hari-, haize- eta perkusio-instrumentuen hotsak jasotzen dituen CD bat ere gehitzen da, bai eta instrumentu bakoitzaren izena daramaten eta zailtasunik gabe itsatsi eta desitsasten diren eranskailu-sorta bat.

Musikogramak hiru dira:

· El bueno, el feo y el malo.

· Dos danzas rápidas.

· El reloj musical vienés.

Ikasgela apaintzeko politak izateaz gainera, euskarri grafiko hauek guztiak ikaskuntza errazteko baliabideak izan nahi dute, eskoletan emandako azalpenak jarraitzen laguntzen baitute.

Arbel interaktiboetarako softwarea

Azkenik, Crescendo metodoak osagai berri bat aurkezten du, eskoletan multimedia-jarduerak egiteko: arbel interaktiboetarako softwarea. Software honek arbel interaktiboan proiekta daitezkeen hainbat baliabide ditu:

· Instrumentu-familien horma-irudiak, eta instrumentuen hotsak entzuteko aukera.

· Musikogramak eta horiei dagozkien musikak, talde guztiak batera euskarri berarekin lan egin ahal izateko.

· Pieza instrumentalen kaiera.

· Musika-hizkuntzaren kaiera.

Programazioak


1 Unitatea. Batera edo bestera, musika

Helburuak

· Kutsadura akustikoa arbuiatzea eta zarata osasunarentzat kaltegarria dela onartzea.

· Soinuaren eta zarataren artean bereiztea gure inguruan eta musika lanetan. 

· Arnasaren motak eta denborak esperimentatzea.

· Isiltasuna entzun eta estimatzea.

· Soinuaren parametroak ezagutu eta haien artean bereiztea gure inguruan eta musika lanetan. 

· Ikaskideekin erlazionatzea kantu eta mugimenduzko jardueretan.

· Ahotsa eta gorputza balioetsi eta erabiltzea, lehen musika tresnak diren aldetik. 

· Perkusio tresnak entzun eta jotzea.

· Entzuketak jarraitzea irudi eta musikogramen bidez.

· Kantu eta mugimendu jardueretan, oihartzun musika moldea adierazi eta sumatzea.

Edukiak

Musika balioestea 

· Soinua eta isiltasuna, musika eta zarata.

· Soinuaren parametroak: altuera, iraupena, tinbrea eta bizitasuna. Eragina musikan. 

· Pultsazioa.

· Musika hizkuntzaren oinarrizko osagaiak: erritmoa eta melodia. 

· Musika moldea: oihartzuna.

· Musika zatiak entzutea. 

· Arreta, barne-entzuketa, oroimen ulerbera eta aurrea hartzeko gaitasunak aplikatzea musika interpretatu eta sortzean bertan.

Interpretazioa

· Ahotsa, musika tresna adierazkor eta komunikatzailea den aldetik.

· Arnasteko gaitasunak (motak eta denborak), ahoskatzea eta artikulatzea.

· Inguruko eta gorputzaren soinuak.

· Inguruko eta gorputzaren instrumentuak.

· Eskolako eta orkestrako perkusio tresnak.

Sorkuntza 

· Erritmo inprobisazioa.

· Testu literario-musikal baten gaineko iruzkina.

· Soinua grabatu eta erreproduzitzeko bitarteko teknologikoak.

· Inprobisazioa, moldaketak egitea eta konposizioa, musika sortzeko baliabideak.

Musika kulturan eta gizartean

· Musikaren jatorria.

· Musika eta zarata gaur egun. Kutsadura akustikoa.

· Musika grabatua.

Oinarrizko gaitasunak

1. Komunikazio linguistikorako gaitasuna (4., 5., 6., 8. eta 12. o.).

3. Mundu fisikoa ezagutzeko eta harekin elkar eragiteko gaitasuna (4., 5., 8. eta 9. o.).

5. Gaitasun sozial eta herritarra (7., 9., 10. eta 11. o.).

7. Ikasten ikasteko gaitasuna (13., 14. eta 15. o.).

Ebaluazio irizpideak

· Soinuaren lau parametroak sumatu eta bereiztea unitatean erabilitako zarata eta soinu musikal eta ez musikaletan.

· Arnasteko, ahoskatzeko eta artikulatzeko gaitasunek kantuak abesteko orduan duten garrantziaz jabetzea.

· Zarata gehiegiko egoerak eta kutsadura akustikoa arbuiatzea.

· Musika entzuteko eta jotzeko orduan isiltasuna ezinbestekoa dela onartzea.
2 Unitatea. Gogoan hartu

Helburuak

· Musika grafia estimatzea, musika hedatzeko bidea den aldetik.

· Ahots maskulinoak eta femeninoak ezagutu eta sailkatzea.

· Ahotsa aldatzeko prozesuan gertatzen diren aldaketa fisiologikoak onartzea.

· Kantu errazak kanon moldean abestea.

· Do nagusiko eskalako soinuak kantatzea.

· Soinuak eta erritmoak ezagutu eta identifikatzea egoera kontestualizatuetan.

· Koreografia bat dantzatzea bikoteka, mugimendu egoeretan enborrean eta beso-zangoetan gertatzen den tentsioa eta erlaxazioa era kontzientean esperimentatuta.

· Erritmikoki inprobisatzea gorputza, mugimendua eta instrumentuak erabilita,.

· Haize instrumentuen inguruan haize-zurezkoen eta haize-metalezkoen artean bereiztea. 

· Haize-zurezko instrumentuak ezagutzea: moko flauta, zehar flauta, klarinetea, fagota eta oboea.

· Entzuketak jarraitzea musikogramak erabilita.

· Musika mota desberdinak onartzea haien funtzioaren edo non jotzen diren arabera.

· Taldeari eginiko ekarpen pertsonala balioestea.

Edukiak

Musika balioestea

· Soinuaren irudikapena: notak, figurak, isiluneak, pentagrama eta giltzak.

· Pultsua, erritmoa, azentua eta konpasa. 

· Musika moldea: kanon.

· Musika irakurri eta idaztea.

· Haize-zurezko instrumentuak bereiztea.

· Giza ahots desberdinak entzutea.

· Gorputzaren, ahotsaren edo instrumentuen baliabideak, ikus-entzunezkoak eta teknologiak, testuak, partiturak, musikogramak eta bestelako irudikapen grafikoak erabiltzea entzundako musika ulertzeko.

Interpretazioa

· Ahozko interpretazioa: erlaxazioa, arnasketa, afinazioa eta entonazioa.

· Ahotsen sailkapena: maskulinoak eta femeninoak.

· Ahotsa aldatzeko prozesua.

· Haize-zurezko instrumentuak: pan flauta, moko flauta, piccoloa, zehar flauta, oboea, klarinetea, fagota, kontrafagota eta saxofoia.

· Eskoletako orkestra taldeak.

· Moko flauta jotzearen hastapenak.

Sorkuntza

· Errezitazio bati laguntza erritmikoa ematea.

· Inprobisazio erritmiko-instrumentala.

· Partitura baten iruzkina eta azterketa. 

· Ahozko eta instrumentuzko interpretazioa, banaka eta taldean, zenbait estimulu musikal zein ez musikali erantzunda.

Musika kulturan eta gizartean

· Musikagilea eta obra: Prokofiev eta Haendel.

· Santa Zezilia, musika landuaren alorreko musikagileen inspirazio iturri.

· Musika generoak mendebaldeko kulturan: film musika.

· Musika gaur egun: musika motak (folklorikoa, landua, herrikoi modernoa eta erlijiosoa) eta zer espaziotan lantzen den.

Oinarrizko gaitasunak

2. Gaitasun matematikoa (17. eta 18. o.).

3. Mundu fisikoa ezagutzeko eta harekin elkar eragiteko gaitasuna (20. eta 22. o.).

6. Kultura eta artearen esparruko gaitasuna (16., 19., 21., 22., 23., 24., 25. eta 27. o.).

8. Autonomia eta ekimen pertsonala (22. eta 26. o.).

Ebaluazio irizpideak 

· Figura musikalen eta haien isiluneen interpretazioa praktikatzea.

· Do nagusiko eskalako soinuak irakurri eta idaztea sol giltzan bigarren lerroan.

· Santa Zeziliaren jaia ezagutzea, musikarientzako inspirazio iturri eta kontzertuak emateko data den aldetik.

· Entzuketan haize-zurezko instrumentuei antzematea: flauta, klarinetea, oboea eta fagota.

· Ahots mota desberdinak balioestea.

· Aurkeztu diren musika estiloak (folklorikoa, landua, herrikoi modernoa eta erlijiosoa) errespetatzea.

· Figura musikalen eta haien isiluneen interpretazioa praktikatzea. 

· Do nagusiko eskalako soinuak irakurri eta idaztea sol giltzan bigarren lerroan.

3 Unitatea. Eguberri musika

Helburuak

· Erritmoak eta testuak errezitatzea.

· Egoera kontestualizatuetan soinua luzatzeko bi zeinu erabiltzea: puntua eta geldialdia.

· Azentu bitarikoak, hirutarikoak eta lautarikoak bereiztea errezitazio, kantu eta dantzetan.

· Kantuak bi ahots paraleloetara abestea.

· Musika publizitate-erakargarri erabiltzeaz gogoeta egitea.

· Kantu eta entzuketei eskolako instrumentuez laguntzea.

· Musikak Eguberri jaietan betetzen duen funtzioaren berri ikastea.

· Hari igurtzizko instrumentuen tinbrea eta tesitura ezagutzea eta bien artean bereiztea.

· Entzuketa batean ahots zuriak identifikatzea.

Edukiak

Musika balioestea 

· Musika hizkuntzaren oinarrizko osagaiak: erritmoa (bitarikoa eta hirutarikoa), melodia (musika fraseak) eta harmonia (melodia paraleloan).

· Musika moldea: Gabon kantak eta gabon saria.

· Luzapen zeinuak: puntua eta geldialdia.

· Melodiak paraleloan.

· Osagai grafikoak: lerro gehigarriak.

· Erritmo hirutarikoak eta bitarikoak bereiztea.

· Musika fraseen artean bereiztea.

· Ahots zuriak eta mistoak entzutea.

· Hari igurtzizko instrumentuak entzutea.

Interpretazioa

· Ahotsa musikan: musika tresna adierazkor eta komunikaziozkoa.

· Durundatzaileak. 

· Giza ahots motak: haur ahotsak, edo ahots zuriak.

· Kantua bi ahots paralelotara.

· Orkestra instrumentuen sailkapena: Hari igurtzizko instrumentuak.

· Baztertutako materialez egindako instrumentua: euri makila. 

· Banakako eta instrumentu taldeko interpretazioa.

· Eguberriko instrumentu tipikoak.

Sorkuntza 

· Luthier baten lantegia.

· Baztertutako materialez egindako instrumentua: euri makila.

· Publizitate iragarki bat sortzea.

· Laguntza erritmiko-melodikoa.

· Kantu eta pieza instrumentalen moldaketak egitea laguntza errazak sortuta eta musika antolakuntza moten artean aukeratuta (sarrera, garapena, interludioak, koda, metatzea, e.a.).

Musika kulturan eta gizartean 

· Musika generoak mendebaldeko kulturan: opera.

· Eguberria, inspirazio iturria musikagileentzat.

· Gabon kanta tradizionalak.

· Musika eta publizitatea.

· Musika kontsumoa egungo gizartean.

Oinarrizko gaitasunak

3. Mundu fisikoa ezagutzeko eta harekin elkar eragiteko gaitasuna (28., 29., 32., 34., 35. eta 39. o.).

4. Informazioa tratatzea eta gaitasun digitala (35. o.).

5. Gaitasun sozial eta herritarra (36. eta 37. o.). 

6. Kultura eta artearen esparruko gaitasuna (29., 30., 31., 33., 34., 36., 37., 38. eta 39. o.).

Ebaluazio irizpideak

· Musika hizkuntzaren osagai berriak ezagutzeko interesa agertzea.

· Azentu bitarikoak, hirutarikoak eta lautarikoak bereiztea errezitazio, kantu eta dantzetan.

· Bi ahots paralelotan kantuak abestea zuzendariaren eta taldekideen orientabideak errespetatuta.

· Musika publizitate-erakargarri erabiltzea balioestea.

· Kantu eta entzuketei eskolako instrumentuez laguntzea.

· Norberaren mugimenduak taldekideenekin koordinatzea.

4 Unitatea. Zertarako balio du musikak?

Helburuak

· Musikaren funtzioak estimatzea.

· Musika estilo desberdinak balioestea.

· Funtsezko musika moldeak ezagutzea: ostinato, rondo, kanon eta forma nagusiak: requiem eta poema sinfonikoa.

· Musikaren indar adierazkorra ezagutzea.

· Haize-metalezko instrumentuak entzutea.

· Musikaren funtzioak ezagutzea eta entzuketa estimatzea, aisialdi forma den aldetik.

· Ikasgelan musika egitea kantu eta pieza instrumentalekin.

· Isilune osagarriak, prestakuntzazkoak eta loturak interpretatzea.

·  Flautaz soinu alteratuak entonatu eta jotzea.

· Antzinako dantza bat dantzatzea.

· Entzuketen gaia era sinplifikatuan aztertzea.

Edukiak

Musika balioestea

· Krako-isilune osagarriak eta prestakuntzazkoak.

· Luzapen zeinua: lotura.

· Musika moldeak: rondo, ostinato, kanon, requiem eta poema sinfonikoa.

· Alterazioak: berariazkoak eta ustekabekoak.

· Erritmoa: zelula erritmikoak puntuarekin.

· Haize-metalezko instrumentuak entzutea.

· Musika molde desberdinetako lanak entzutea.

· Estilo desberdinetako musika pasarteak entzutea.

Interpretazioa

· Kantuaren alderdi adierazkorrak (bizitasuna, denbora, tinbrea, izaera eta fraseoa).

· Kantu motak eta haien ezaugarriak.

· Ahots estiloak eta kantu motak historian.

· Instrumentuen soinu aukerak materialaren eta jotzeko moduaren arabera.

· Instrumentu familiak: haize-metala.

· Instrumentuak, kantuei eta dantzei laguntzeko bidea.

Sorkuntza 

· Irratsaio bat egitea.

· Ikus-entzunezkoen erabilera: diaporama teknika.

· Egileen eta obren inguruko informazioa bilatzea.

· Banaka edo taldeka osatzea kantuak edo pieza instrumentalak talde desberdinentzat, gelan egiten diren jardueren testuinguruan aurkeztutako osagaien eta baliabideen konbinaziotik abiatuta.

Musika kulturan eta gizartean

· Obra eta haren ezaugarriak: soinuaren tasunak, musikaren osagaiak eta antolakuntza formala.

· Musika estiloak eta musikaren funtzioak.

· Musika jasoa eta musika herrikoia. Musika obra espazio-denbora koordenatuetan kokatzea.

· Musika gaur egun: zineman, irratian eta ikus-entzunezkoetan.

· Dantza, musika moldeen adierazpena eta testuinguru historiko eta sozial baten kultur manifestazioa.

Oinarrizko gaitasunak

3. Mundu fisikoa ezagutzeko eta harekin elkar eragiteko gaitasuna (40., 42., 44. eta 45. o.).

4. Informazioa tratatzea eta gaitasun digitala (48., 49. eta 50. o.).

5. Gaitasun sozial eta herritarra (43. eta 44. o.). 

6. Kultura eta artearen esparruko gaitasuna (41., 43., 44., 45., 46., 47. eta 51. o.).

Ebaluazio irizpideak

· Musika estilo desberdinak balioestea musikaren funtzioaren arabera.

· Oinarrizko musika moldeak -ostinato, rondo eta kanon- ezagutzea entzuketa eta interpretazio saioetan.

· Obra zabalagoetako musika pasarteak isiltasunean entzutea.

· Musikaren indar adierazkorra ezagutzea.

· Musika hizkuntzaren kontzeptu berriak kantu edo pieza instrumentalen interpretazioan aplikatzea.

· Norberaren mugimendua taldearenarekin koordinatzea dantza moderno eta zaharretan.

5 Unitatea. Inauterietako doinuak

Helburuak

· Arnasteko, artikulatzeko, ahoskatzeko eta entonatzeko gaitasunak garatzea.

· Musika jakin batentzako hitzak inprobisatzea estrofa-eta-lelo egitura batean.

· Ideiak eta sentimenduak originaltasunez adieraztea bitarteko desberdinez: ahotsa, mugimenduak.

· Bi melodia era desberdinean balioestea instrumentuen, izaeraren eta jotzen diren abiaduraren arabera.

· Kantu bat ateratzea musika hizkuntza alorreko ezagupenak aplikatuta.

· Musika entzuketa bat era aktiboan jarraitzea musikogramez eta aurre-entzuketez.

· Musikaren eta inauterien artean testuinguru desberdinetan dauden harremanak ezagutu eta balioestea.

· Proposatzen diren musika estilo desberdinak onartzea. 

· Zarzuelak musika antzerkian duen garrantzia balioestea.

· Hegoamerikako instrumentuak ezagutzea: cabaça, reco-reco, kongak, cuíca, agogó eta chocalo.

Edukiak

Musika balioestea 

· Erritmoa musikan: krakoan eta krako bikoitzean oinarritutako zelula erritmikoak. Sinkopa.

· Alterazio berariazkoak eta ustekabekoak.

· Melodia: musika fraseak.

· Inauteri garaian inspiratutako obren pasarteak entzutea.

· Hegoamerikako instrumentu herrikoiak bereiztea.

· Zarzuela pasarteak entzutea.

· Musika lan baten eraikuntzan parte hartzen duten osagaiak (melodia, erritmoa, harmonia, tinbrea, testura, moldea, tempoa eta dinamika), eta haiek identifikatzea musika lanak entzun eta aztertzean.

Interpretazioa

· Ahots interpretazioa: erlaxazioa, arnastea, afinazioa eta entonazioa.

· Ahots maskulinoen eta femeninoen sailkapena.

· Ahotsaren inpostazioa.

· A capella kantua.

· Hegoamerikako instrumentu herrikoiak.

· Eskolako orkestra taldeak.

· Musika eszenikoaren irudikapena.

Sorkuntza 

· Baztertutako materialez instrumentua egitea: kazoo eta marakak.

· Musika batentzako hitzak sortzea.

· Musika inprobisazioa. 

· Musika sorkariak kontserbatu eta hedatzeko baliabideak. Norberaren konposizioak erregistratzea notazio forma desberdinak eta zenbait grabazio teknika erabilita.

Musika kulturan eta gizartean

· Mendebaldeko musika generoak: zarzuela. Dantza zarzuelan.

· Musikaren eta inauterien arteko erlazioa zenbait testuinguru geografikotan.

· Inauteriak, musika landuko egileentzako inspirazio iturria.

· Musika herrikoia eta komunikabideak.

· Musika irratian.

· Hirietako dantza moldeak: samba.

Oinarrizko gaitasunak

1. Komunikazio linguistikorako gaitasuna (53., 54. eta 61. o.).

2. Gaitasun matematikoa (58. eta 63. o.).

6. Kultura eta artearen esparruko gaitasuna (52., 54., 55., 56., 57., 59., 60. eta 62.o.).

8. Autonomia eta ekimen pertsonala (56., 57., 59. eta 62.o.).

Ebaluazio irizpideak

· Figura erritmiko berrien eta lehendik ezagunen interpretazioa praktikatzea. 

· Berariazko eta ustekabeko alterazioen artean bereiztea.

· Inauteri garaia ezagutzea, musikarientzako inspirazio iturri eta gure kultur tradizioaren parte den aldetik.

· Zarzuela musika antzerkiaren adierazpide gisa balioestea.

· Aurkeztu diren musika estilo desberdinak -herrikoia, klasikoa eta modernoa- errespetatzea.

6 Unitatea. Musikaren kolorea

Helburuak

· Musika tresnak haien soinu kualitateen arabera sailkatu eta deskribatzea.

· Orkestra bat eta bestelako musika taldeak osatzen dituzten musika tresnak zerrendatzea.

· Instrumentu familiak ezagutzea.

· Instrumentu taldeak eta musika estiloak bereiztea: orkestra sinfonikoa, rock and roll, jazz orkestra, banda eta ganbera orkestra.

· Kantuan zenbait ahotsetarako abestea ostinatoan.

· Ahots erregistroaz ikastea.

· Instrumentuak dagozkien familien arabera sailkatzea.

· Zenbait orkestra multzoren artean bereiztea.

· Rock and roll eta pasodoblea dantzatzea ikaskideekin.

· Estilo desberdinetako musika entzutea.

· Ahotsaz eta instrumentuez interpretatzea musika lanen moldapenak.

· Instrumentuen tinbreen artean bereiztea.

Edukiak 

Musika balioestea 

· Partituraren osagai grafikoak.

· Melodia, motiboak eta fraseak.

· Harmonia: monodia eta polifonia.

· Musika moldeak: ostinato, kanon, sinfonia eta kontzertu grosso.

· Instrumentu taldeak eta musika estiloak bereiztea: orkestra sinfonikoa, rock and roll, jazz orkestra, banda eta ganbera orkestra.

· Musika lanak eta pasarteak entzutea entzuketa aktibozko zenbait teknika erabilita.

· Musika estilo, genero, joera eta kultura, ikasgelan egindako interpretazioak eta konposizioak barne, entzun, oinarrizko azterketa egin eta iritzi kritikoa ematea.

Interpretazioa

· Ahotsaren tasunak, erregistroak eta ahotsa igortzeko moduak.

· Ahots interpretazioa: erlaxazio, arnaste eta igortze teknikak. 

· Kantua batera eta abesbatza kantua kanon moldean.

· Orkestra bateko instrumentuen sailkapena: haria, haizea eta perkusioa.

· Orkestra taldeak: sinfonikoa, ganberakoa, jazz, rock, banda eta rondalla.

· Instrumentuak, kantuei eta dantzei laguntzeko bidea.

· Instrumentu taldeen eta dantza moten arteko harremana. 

Sorkuntza

· Kontzertu batera joatea eta bertan parte hartzea.

· Musika laguntza metatzez eta des-metatzez.

· Baliabide informatikoak eta bestelako gailu elektronikoak erabiltzea musika sortze prozesuetan.

Musika kulturan eta gizartean

· Musika espazio itxiak (musika sinfonikorako auditorioak, ganbera aretoak, zarzuela eta opera antzokiak) eta auditorio irekiak (rock eta banda ikuskizunak).

· Talde modernoek egindako musika landuaren bertsioak.

· Portaera arauak kontzertu batean eta bestelako musika ikuskizunetan.

· Mendebaldeko musika generoak.

Oinarrizko gaitasunak

1. Komunikazio linguistikorako gaitasuna (65., 67., 71. eta 73. o.).

3. Mundu fisikoa ezagutzeko eta harekin elkar eragiteko gaitasuna (64., 67. eta 72. o.).

6. Kultura eta artearen esparruko gaitasuna (66., 67., 68., 69., 70., 71., 72., 73. eta 75. o.).

7. Ikasten ikasteko gaitasuna (67., 69. eta 74. o.).

Ebaluazio irizpideak

· Musika tresnak haien familiaren eta soinu kualitateen arabera bereiztea.

· Zenbait taldekatze osatzen duten instrumentuak ezagutzea: orkestra sinfonikoa, rock and roll, jazz orkestra, banda eta ganbera orkestra.

· Norberaren ahots erregistroa ezagutu eta onartzea.

· Musikarekin eta taldekideen mugimenduekin koordinatzeko gai izatea rock and roll moldaketak dantzatzeko.

· Estilo desberdinetako musikak entzutea

7 Unitatea. Kantu eta dantzarako melodiak

Helburuak

· Ideiak eta sentimenduak originaltasunez adieraztea ahotsa, instrumentuak eta interpretazioaren eta inprobisazioaren mugimenduak eta ekintzak erabilita.

· Musika herrikoiaren eta folk musikaren zenbait adierazpen ezagutzea.

· Kantu herrikoiak bi ahotsetara abestea.

· Dantza herrikoi bat dantzatzea.

· Musika «aireak» ezagutzea.

· Kantu herrikoiaren mota desberdinak estimatzea.

· Dantza tradizionalaren, areto dantzaren eta balletaren arteko desberdintasuna ezagutzea.

· Estilo desberdinetako musika lanak entzutea.

· Koreografia bat muntatzea film musikan oinarrituta.

· Ballet koreografietan parte hartzea.

· Musika lanak entzuten atsegin hartzea.

Edukiak

Musika balioestea

· Airea. 

· Melodia: definizioa eta periodoak.

· Musika moldea: ballet.

· Toki eta estilo desberdinetako musikak entzutea. 

· Entzuketa aktibozko teknikak erabilita musika entzuketa jarraitzea.

· Ezaugarri desberdinetako musikak ezagutzeko eta norberaren musika lehentasunak zabaldu eta ugaritzeko interesa izatea.

Interpretazioa

· Kantua: osagarriak.

· Kantu generoak bizitza-zikloaren arabera.

· Giza ahotsa: kualitateak eta motak.

· Kantu motak: batera, kanon moldean eta bi ahotsetara.

· Euskal Herriko dantza herrikoiak.

· Euskal Herriko musika tresna tradizional edo herrikoiak.

· Folk musikako musika tresnak.

· Instrumentuak, kantuei eta dantzei laguntzeko bidea.

Sorkuntza 

· Baztertutako materialez instrumentuak eraikitzea: danborra eta txalaparta. 

· Musika inprobisatzea.

· Gorputz eta instrumentuzko laguntzak. 

Musika kulturan eta gizartean

· Folklorea, musikagileen inspirazio iturria. Musika landuaren eta herrikoiaren arteko harremana.

· Gure inguruko eta beste kultura batzuetako musika herrikoia.

· Dantzaren historia eta dantza motak.

· Balleta: mugimendua eta dantza beste arteen aldean.

· Dantzaren osagaiak: pausoak, figurak, taldeak eta musika laguntza.

· Folkloretik eratorritako musika modernoko estiloak: folk eta new age.

· Musika herrikoiaren eta balletaren hedakuntza komunikabideetan.

Oinarrizko gaitasunak

2. Gaitasun matematikoa (80. eta 84. o.). 

3. Mundu fisikoa ezagutzeko eta harekin elkar eragiteko gaitasuna (76., 79., 81., 83., 85. eta 86. o.).

5. Gaitasun sozial eta herritarra (77., 78., 79. eta 82. o.).

8. Autonomia eta ekimen pertsonala (78., 82., 86. eta 87. o.).

Ebaluazio irizpideak

· Herrialdeko adierazpide folklorikoak ezagutu eta balioestea.

· Bi ahotsetara egindako kantu kolektiboan parte hartzea eta interpretazioa taldearen espresio eta entonazioari egokitzea.

· Proposatutako entzuketetan, instrumentuei antzematea oinarrizko soinu-planoetan.

· Mugimenduzko talde jardueretan koordinazioa gordetzea.

8 Unitatea. Zinema entzungai

Helburuak

· Film soinu bandetako musika entzun eta jotzea.

· Azpibanatze hirukoitzeko konpasak ezagutzea.

· Akordeak eratzea.

· Teklatu baten edo piano baten interpretazioan hastapenak egitea.

· Talde-koreografia bat asmatzea.

· Kantu bat bi ahotsetara abestea.

· Galdera-erantzun moldeko eskemak inprobisatzea.

· Eskala pentatonikoen eta diatonikoen artean bereiztea.

Edukiak

Musika balioestea 

· Bitariko eta hirutariko azpibanatzea. 

· Balioespen bereziko taldeak: hirukoa.

· Musika moldea: galdera eta erantzuna.

· Eskala pentatonikoa eta diatonikoa. Eskalaren mailak.

· Akordeak: harmoniak eta disonantziak.

· Ñabardurak.

· Pianorako musika entzutea.

· Zenbait soinu bandaren pasarteak entzutea.

· Entzuketa estimatzea, komunikatzeko bide eta kultura arteko ezagutza eta aberaste iturria den aldetik.

Interpretazioa

· Kantua zineman.

· Kantu polifonikoa, bi ahots paraleloetara.

· Giza ahotsa: kualitateak eta ahots motak.

· Orkestra bateko instrumentuak. Pianoa: historia, forma, motak eta teknika.

· Trebezia teknikoak, instrumentuen adierazpide.

· Filmetako musika lanen moldaketak ahotsez eta instrumentuez interpretatzea.

Sorkuntza

· Inprobisazioa pianoan edo teklatuan.

· Laguntza harmonikoa.

· Soinu animazioa.

· Antzezpen dramatikoei, gorputz adierazpen eta dantza.jarduerei eta ikus-entzunezko ekoizpenetako irudi finko zein mugituei soinua jartzea.

Musika kulturan eta gizartean

· Musika gaur egun: estilo ugaritasuna gaur egungo musikan. Rock sinfonikoa.

· Musika, ikus-entzunezko hizkuntzaren zerbitzura.

· Filmetako soinu bandetako musika.

· Musika komedia eta balleta zineman.
Oinarrizko gaitasunak

2. Gaitasun matematikoa (89., 91., 94. eta 96. o.).

3. Mundu fisikoa ezagutzeko eta harekin elkar eragiteko gaitasuna (88., 89., 93., 94., 97. eta 98. o.).

4. Informazioa tratatzea eta gaitasun digitala (88., 89., 96. eta 98. o.).

8. Autonomia eta ekimen pertsonala (90., 92., 93., 95. eta 99. o.).
Ebaluazio irizpideak

· Komunikabideetako musika adierazpenak ezagutu eta balioestea.

· Bi ahotsetara egindako kantu kolektiboan parte hartzea eta interpretazioa taldearen espresio eta entonazioari egokitzea.

· Proposatutako entzuketetan oinarrizko musika zatiei antzematea.

· Interpretazio jardueretan taldearekin koordinatzea.

9 Unitatea. Udako kanta

Helburuak

· Taldekideekin batera kantuak eta pieza instrumentalak interpretatzea.

· Musika egongo den udako jaialdietan parte hartzea.

· Udan girotutako opera eta zarzuela pasarteak entzutea.

· Gitarraren teknika ikasten hastea.

· Gitarra elektrikoaren eta klasikoaren artean bereiztea.

· Estilo desberdinetako gitarrarako musika lanak entzutea.

· Entzuketak musikogramez eta mugimenduaz jarraitzea.

· Urtean landutako areto-dantzen koreografiak praktikatzea.

· Komunikabideen bitartez gertatzen den musika gustuen manipulazioa asmo kritikoz aztertzea.

· Musika hizkuntzan bereganatutako kontzeptuak era autonomoan aplikatzea.

Edukiak

Musika balioestea

· Modalitatea: eskala diatoniko nagusia eta txikia. Eskala diatonikoko mailak.

· Musikaren osagaiak: erritmoa, melodia, harmonia eta testura.

· Balioespen bereziko taldeak: hirukoa.

· Alterazioak: sol diesea.

· Musika idaztea eta irakurtzea.

· Akordeak kantu eta melodiei laguntzeko.

· Musika moldea: rondo.

· Ahotserako lanak entzutea (opera eta zarzuela).

· Gitarraren soinua bereiztea. 

· Uda garaian inspiratutako musika pasarteak entzutea.

· Musika zuzenean: kontzertuak eta gainerako musika adierazpenak.

Interpretazioa

· Kantu herrikoi modernoa.

· Kantuaren osagaiak (erritmoa, melodia, harmonia eta moldea) aztertzea.

· Kantu estiloak.

· Gitarra: historia, forma, motak eta teknika.

· Trebezia teknikoa, instrumentuaren adierazpide.

· Banakako eta taldean egindako interpretazioa.

· Imitazioz eta notazio forma desberdinak dituzten partituren irakurketatik ikasitako ahozko eta instrumentuetarako piezak praktikatu, gogoan hartu eta interpretatzea.

Sorkuntza

· Inprobisazioa gitarrarekin.

· Eskola kontzertu bat antolatzea.

· Taldean koreografia bat sortzea.

· Modako kantu bat egin eta transkribatzea.

· Sentiberatasun estetikoa agertzea musika proposamen berrien aurrean, eta haien osagai kreatibo eta berritzaileak balioestea.

Musika kulturan eta gizartean

· Uda, musika landuzko musikagileen inspirazioa.

· Mendebaldeko kulturaren musika generoak: opera.

· Musika zuzenean: musika agerraldiak eta kontzertuak.

· Musika gaur egun: musika kontsumoa egungo gizartean eta komunikabideek hedatutako musika. Estilo aniztasuna gaur egungo musikan.

· Kantu jaialdiak, udako bira eta kontzertuak.

Oinarrizko gaitasunak

1. Komunikazio linguistikorako gaitasuna (101., 106. eta 107. o.).

5. Gaitasun sozial eta herritarra (100., 105., 106., 108., 109. eta 110. o.).

6. Kultura eta artearen esparruko gaitasuna (102., 104., 105., 106., 107., 110. eta 111. o.).

7. Ikasten ikasteko gaitasuna (103., 108., 109. eta 110. o.). 

Ebaluazio irizpideak

· Ezagutzen diren musika hizkuntzako alderdi oinarrizkoak era autonomo eta kreatiboan erabiltzea.

· Iritzi pertsonalak lantzea musikaren erabilera sozialaz.

· Musika lan garrantzitsuak isiltasunean entzutea, eta dituzten asmoak eta funtzioak onartzea.

· Komunikabideetan agertzen diren musikaren adierazpenak ezagutu eta balioestea.

